
El santo evangelio segun
San Marcos

Yucw manoju Juan idé guri masu 1 fla ucure gaye
(Mt3.1-12; L¢c 3.1-9,15-17; Jn 1.19-28)
1Jesucristo oca muare gotigu ya yu. Iti fiami Dios
Macu. Ito yicOri ado bajiro fiasuoa 1 oca quenarise
gotire gaye. 2Jane mejeju sigé Diore goti Isiri masu
Nayiju. Isalas wame cutiyiju 1. Dios I Macure 1
busigore ucafii Isaias fiayoru. Ado bajiro ucayoniI:
Twoya ya Mace ma. Mu riojua gajlre cOagé yiguja
ya. Juan wame cutigu yigulji I, yu oca gotiri
mass. Mu ejaroto riojua masare gotigu
yiguiji, mu ejaroti gaye ina bocatitoni, yiyiju
Dios 1 Macure.
3Yucu manoju masare jigu yiguiji Juan. Ito yicori
séoro ado bajiro inare gotigu yiguiji: “Na
yucdfia mua. Nocd mejeti mani Hju ejagu
yiguiji. Nefiarise yimenati quenarise riti
tuolafla mua”, ylgu ylgulp Juan, yiyiju Dios 1
Macure, yi ucafii Isaias Nayoru.

4-6 Ado bajiroti rétayijuiucare. Yoariiucajabero
yucu manoju fiasotiyiju Juan. I sdfiari buju camello
joafayiju. Ito yicOri1 wéfiuri wiro wecw wiro fayijt.
Rujiro fiimia fayijard 1 bana. Ito yicori seard beroa
ide fayiju 1 ya bare. Ire tword wadiyijard masa
Judea sita gana. Jerusalén wame cutiri cuto géna
cuni fre tuord wadiyijard ina yucs manojure: “Mua
Nefaro yirise jidicacOri mucana tudi uyabesa. Tudi
tuola uya yibesa. Mua ito yija ticOri, fieflaro mua

yirise dcabojoga yigulji Dios. Ito mua yija bero idé
gu rotiba mua”, yiyiju Juan masare.

Ito yija masa fiefiaro Ina yirise Diore ina gotija
bero Jordan wame cutirisaju Iinare idé guyiju Juan.
71to yicOri ado bajiro masare riaso busiyiju I:

—Yu bero gdji wadigu yiguiji. Yu réto busaro
masigé flami 1. Ire bajiro bajige meje fia yeama.
Yu rétoro quenagé I fajare 1 rdca corocd fiado ma
yu. Ito bajiro quenagia meje fiacori 1 ya guboco 0ja
masibea yu. & Diore mua tuoréinuja ticori, idena
muare gubu yu. Yu bero ejagu lama Dios ya wusi
muare queo sdgé yiguiji, yiyiju Juan masare.

Jesure idé gure gaye
(Mt 3.13-17; L¢ 3.21-22)
9 Iti rumuriti Galilea sita Nazaret wame cutiri
cutore wacoaylju Jesus. Wacori Juan tu ejayiju

Jesus. I ejaroca Jorddan wame cutirisaju ire idé
guyiju Juan. 10Jesus riaca maja régécori 1 ti muoja,
macdraciro soje janayiju. Umacéju 1 ti muorocati
bujare bajiro bajiguna quedi sdja wadic0ri, Jesus
joe quedi jeayiju Espiritu Santo. 11Ito bajija bero
macdrucéroju oca ruyuyiju. Ado bajiro gotiyiju iti:

—Yu Macu fia mu, yu maigéa. Buto wanua yu
mure, yl ruyuyiju oca.

Ramia uju Jesure Tusirio codere gaye
(Mt4.1-11; Lc4.1-13)

12 Ttijuti yucs manoju Jesure ami wayiju Espiritu
Santo. 13 Itoju fayiju Jesus jéara masacd rumuri.
Itoju Jesus 1 faroca, “¢Diore riti cudigu yiguijida
Jesus?” yirocu Ire usirio codegu ejayiju Satanas
wame cutigu. Ito 1 yibojarocati Diore cudibiticd

yibisiju Jesus. Gdjerona jeyaro wato hayiju Jesus. Ito
yicOri Dios faro gdna angel mesa ire codeyijara.

Galilea sitaju Jesus T riasosuore gaye
(Mt4.12-17; Lc 4.14-15)
14 Iti rumuri Juanre ina tubiaja bero Galileaju
wacoayiju Jesus. Galileaju ejacori masare Dios oca

quenarise riasoyiju Jesus. 15 Ado bajiro yiyiju Jesus
masare:

—Itocd fa waju Tja. Jabeto ruya ire tuorénurare
Dios 1 miojuroto. Ito bajiri fieflaro mua yirisere
tuola bojori bujacori itire jidicafia mua. Dios oca
quenarisejua riti tuorénufia mua, yi riasoyiju Jesus
Inare.

Wai jori masa juariardre Jesus i jire gaye
(Mt4.18-22; Lc 5.1-11)

16 Jtajura Galilea wame cutirita tunima rgja
wayiju Jests. Ito réja wacuju Simon ito yicOri I
ocabaji Andrésre cuni ti bujayiju Jesus. Wai jori
masa fayijard Ina. Yori yucurina wai waya fayijard
ina. 17 Ito yija ado bajiro yiyiju Jesus inare:

—Yurdcawaya. Masare jird yirdji mua, Diore ina
masitoni, yiyiju Jesus Inare.

18 Tto 1 yirocati yori yucuri clicdri 1 rdca suya
wayijara Ina.

19 Tto yija ito sOjua busa wa remoyiju Jesus. Ja-
beto wa remocdri Santiago, T ocabaji Juanre cuni
ti bujayiju Jesus. Zebedeo ria fiayijard Ina. Cumaju
Ina ya yori yucuri sia queno safiayijard ina. 20 Inare
ticOriinare ]1y1]a Jesus. Cumajutiinajacu Zebedeore
cll wayijara ire ejabuari masare cuni. Ito bajiri
Zebedeo ria Jesus rdca wacoayijara ija.

Rama sdriagére ramsre Jesus T bucdare gaye
(Lc4.31-37)

21 Wacdri Capernaum cutoju ejayijard ina. Co
remu judio masa ina tujacri remu minijuara wiju
sdjayiju Jesus. Ito sdjacOri masare riasosuoyiju
Jesus. 22 Yju fiasagu robo bajiro masare riasoyiju
Jesus. Judio masa rotirise riasori masare bajiro
meje riasoyiju Jesds. Ina réto busaro queno ri-
aso masiyiju 1. Ito bajiri Jesus 1 riasorise tuocori
ucayijara ina. 23 Minijuara wiju émuga siga Nayiju
1 ya usiju ramda safagia. Ado bajiro awasayiju 1

24 —Mure ti masia gua. Jesus fia mu, Nazaret
wame cutirl cuto gagu fa mu, yiyiju rama sdja
ecora. ¢No yigu yiguwjada mu guare? ;Guare
bucdarocu ejari mu? Mure ti masia gua. Dios queno
1 cOara Nla mu. Dios 1 maigé fia mu, yi awasdyiju
réam sdja ecoru Jesure.

251to yija Jesus ramdre busi rotibisiju:

—Busibesa mu, ito yicOri budigoya mu 1
@émugare, yi tudiyiju Jesus rémure.

26 Bmugdre usi jedi quedicori 1 tunuroca yiyiju
ram#. Ito yicOri rém#é buto awasdcOri masure
budigoyiju ija. 27 Ito bajija ticOri, masa faroc0ti
ucayijarda. Ito yicOri inamasiti gdmeri senilayijara:

—¢Ne Ratibeti? yiyijard ina. ¢Ne fiatibeti mame
1 riasorise? Ani @mugé réamuaare bucdare buto
masiami. Ito bajiri yiro robo cudiama réms#a ire,
ylyijard masa.

28 Noco mejeti Jesus ito 1 yija bero Galilea sita
gana NarocOti masi jedicoayijara.

Pedro mariicore Jesus 1 yisiore gaye
(Mt 8.14-15; Lc 4.38-39)

291to yija Jesus budi wayiju minijuara wiju. San-
tiago T ocabaji Juan rdca cuni wayiju Jesus. Mini-
juara wiju budi wacdri Simén ya wiju ejayijara
ina. I ocabaji Andrés rica ina jiard ya wi fiayiju
iti wi. 30 Wiju 1Ina sdja ejaroca Jesure gotiyijara
ina: “Simoén mafiicd c6gd yamo. Ruju yarise cd
yosamo is0”, yiyijard ina. 31 Ito yija Jesus iso tu
eja régacori 1 ya dmona t@a jorojoyiju. Ito I yirijuti

masare eca bocasuoyijo i is0.

Jdjard flarise cutirdre Jesus 1 yisiore gaye
(Mt8.16-17; Lc 4.40-41)

32 Iti flamica rdiocliroti cOrdre, Ina ya usiju rémd
sdfiardre cuni Jesus tu dmi ejayijard ina. 33 Iti cuto
gana NarocOti soje tu minijuayijara. 34Jeyaro arise
cOrdre yisioyiju Jesus. Ito yicOri Ina ya usiju ramé
safardre ramua bucdayiju Jesus. Rém#éa ire Ina ti
masija ticOri, Inare busi rotibisiju Jesus.

Minijuara wiju Jesus T riasore gaye
(Lc4.42-44)

35 Busucliro iti rditiaroca riti masa manojua
wayiju Jesus. I Jacu Dios rdca busiroce wayiju 1.
36 Ito yija Simo6n 1 baba mesa rica Jesis manija
ticori, fre dmard wayijard. 37 Ire ti bujacori ire
busiyijara ina:

—Masa jeyaro mure dmama, yiyijara ina Jesure.

38 Ito ina yibojarocati ado bajiro cudiyiju Jesus
Inare:

—Ita, gaje cutoju wato mani. Itoju Dios oca
quenarise gotito mani. Itire yiari wadicu ys, yiyiju
Jesus inare.

39Tto bajiri Galilea sitajua wayiju Jests. Galilea
sitaju ejacOri Galilea sita fiari catoriju minijuara
wiriju riaso ucuyiju Jesus. Ito yicOri ina ya usiju
rémua sdjanare rémuare bucdayiju Jesus.

Ruju cami jogagure Jesus 1 yisiore gaye
(Mt8.1-4; Lc 5.12-16)

40 Ruju cami jogagu ejayiju Jesus tuju. I tuju
ejacori 1 ya rijomunigdna Jesus riojo fiini riijllyiju.
Ito bajiro rujicori ado bajiro josayiju Jesure:

—Mau yure yisio dmojama, yure yisiogs ya mu,
yiyiju ruju camijogagu Jesure.

41Tto 1 yija tuocOri, re ti maiyiju Jesus. Ito bajiri
ire moaiacOri ado bajiro yiyiju Jesus re:

—Amoa yu. Ito bajiri mure yisiogu ya yu, yiyiju
Jesus cami jogagure.

42Tto 1 yirocati 1 ya ruju cami jogarise yati jedi-
coayiju Ija. Quenari ruju, ruju cuticoayiju fja. 43 Iti
yatija ticOri, buto ire goticOri wa rotiyiju Jesus cami
jogagure:

44_—Tuoya mu. Yu mure yisiorisere goti batobesa
gdjerdre. Coji wasa. Mu ya rujure lofia paire. Io
tlocOri Moisés fayoru rotiado bajiroti waja yiya. Ito
bajiro mu yija ticori, “I ya ruju cami jogarise yati
jedicoaju”, yi masird yirdji masa mure, yiyiju Jesus
Ire.

45 Tto bajiro, “Goti batobeja”, 1 yibojarocati je-
yaro masare goti batoyiju I: “Yu ya ruju cami
jogarisere ylsloqul ]esus” yiyiju. Ito ba]II‘O 1yija
tuocOri, Jesus tu jdjard masa minijuayijard, Ire ti
dmora. Ito bajiri reco wa ucubisiju Jesis masa Ina
tiro riojo. Masa manoju fia ucuyiju Jesus ija. Ito 1

yibojarocati jjard masa ejayijard mucana i tu, ire
two amora.

2

Rudurure Jesus1yisiore gaye
(Mt 9.1-8; Lc 5.17-26)

1 Yoa busariju Capernaumju tudi ejayiju Jesus
mucana. “Wiju nagulpjesus” masa Ina yija tuocori,
Ita jajard masa minijuayijara. 2 Tto bajiri wi daja
rétacoayiju. Diju régOrajau maiiju. Soje cuni daja
rétacoayiju. Dios oca masare riasoyiju Jesus. 31Ito
bajiro masare 1 riasoroca émua juariara ejayijara
rudurure ami ejara. 4 Masa jdjard faroju rudurure
ami e]ab0]ay1]ara ina ]esus ta]u Ito bajiri wi tutu
joeju Ire dmi muja wayijard Ina. Ito yi, Jests régoro
weca soje cudayijard ina. Ito yicOri rudurure 1
ya camana jidi rujioyijard ina Jesus tuju. 5 “Yure
queno tworénwama ina”, yi ti masiyiju Jesus inare.
Ito bajiri rudurure ado bajiro yiyiju Jesus:

—Macu, mu fiefiaro yirise coecoaju mure, yiyiju
Jesus rudurure.

6 Ito 1 yirocati, judio masa rotirise riasori masa
tuola rujiyijard. Inamasijua ado bajiro tuoiayijara:
7 “sNo yija ito bajiro busiati ani é@mugi? Diore
Nefaro busiami. Gdjerd fiefiaro yirisere coe masi-
menaji. Dios sigéti faguiji itioni fiefiaro yirisere
coe masiga”, yi tuolayijard Tna. 8 Ito Ina tuolaroca
Jesumasiti Inare tuola masicOyiju. Ito bajiri ado
bajiro Inare seniiayiju I:

—¢No yird ito bajiro mua ya uSiju tuoiati mua?

9 ¢No bajiro rudurure yu yija quenati muare? “Mu
Nefaro yirise coecoaju”, ¢yu yija quena farojada

mua tuoiaja? “Wumuila. Ma ya cama dmi wasa”,
¢yw yija quena farojada? ¢Disejua Nati josasabiti
mua tija? 19 Masa Rijoru fia yu. Yu masirise muare
fogi ya yu. “Adi sitaju masa ina fefaro yirisere
coe masigé fami Masa Rijors”, mua yi masitoni, yu
masirise muare Iogé ya yu, yiyiju Jesus Inare.

[to yicori ado bajiro rudurure yiyiju Jesus:

11 —Wumufia. Mu ya cama amifla. Mu ya wiju
tudi wasa, yibu yu mure, yiyiju Jesus rudurure.

12Tto bajicdri rudure wumuyiju 1 ya cama amigé.
Masa jajard tiro riojo wumu raga, budi wayiju
macaju. Ito bajiri masa fajediro tuo ucayijara ija.
Ito bajiri Diore récubuord ado bajiro busiyijara
masa:

—Quenagaguti Nami Dios fja. Ado bajirisere
tifabitica mani, ylyijard masa.

Levire Jesus T jire gaye
(Mt 9.9-13; L¢ 5.27-32)

13 Mucana tudi wayiju Jesus itajura tunimaju.
Jdjard masa minijuayijara i tu. Ina ejaja ticori, Dios
oca Inare riasoyiju Jesus. 14 Ito réta wacuju Levi
wame cutigure ti bujayiju Jesus. Alfeo macu fayiju
1. Romano masa ujara ye niyeru seniriju rujiyiju
Levi. Inare yiari waja seni Tsigéi yiyiju Levi. Ire ti
bujacori ado bajiro busiyiju Jesus ire:

—Yu rdca waya mu, yiyiju Jesus Ire.

Ito 1 yija teocOri, wamu ragéyiju Levi. Ito yicOri
Jesure suya wayiju 1.

15 Baraju ejaroca Levi ya wiju bayiju Jesus.
Gajera jajara Jesus raca rujiyijara. Yjarare yiari
waja seni Isiri masa, fieflaro yiri masa cuni, ito
yicOri Jesus rdca riasotira jdjard rujiyijard ina.

16 Jesus gdjerd rdca 1 ba rujiroca fariseo gaye
tuolard, judio masa rotirise riasori masa cuni inare
tiyijard. Judio masa fiayijard ina. Nefiaro yird réca
Jesus 1 ba rujija ticori, Jesus raca riasotirare ado
bajiro senilayijard fariseo gaye tuolara:

—¢No yija wjardre yiari waja seni Isiri masa réca,
Nefaro yird rdca bati muare riasogu? yiyijard ina
Inare,.

171na ito bajiro busija tuocdri, ado bajiro cudiyiju
Jesus Inare:

—Queno cati quenardma uco masure dmado ma.
COri masajua flama uco masure dmord. Queno fari
masare jigu meje wadibu yu. Nefiaro yirdre jigu
wadibu yu, yiyiju Jesus fariseo gaye tuolardre.

Bamenati Diore ricubuore gaye
(Mt 9.14-17; Lc¢ 5.33-39)

18 Co rumu Juan idé guri masu raca riasotira,
fariseo gaye tuolard cuni Diore tuola dmord babisi-
jard ina. Ito bajiro ina babeja ticori, ado bajiro
Jesure seniiayijard gdjera:

—Juan rica suyard Diore tuoia dmord babeama
Ina. Fariseo gaye tuolard rédca suyara cuni babeama
ina. ¢No yija mu rica riasotirdma batifiati Ina?
yiyijard ina Jesure tudira.

191na ito yijare cudiyiju Jesus:

—Queno tuo masibea mua. Queno tuo masifia
mua itire. Ado bajiro bajia iti. Amo siare gaye
tijjaro yirona ina ji fiucana manojo cutirocu I fiajare
i raca bara yirdji maji. 20 Co rumu ejaro yiroja ire
ina fia wari remu. Iti ramu faro yiroja ja ina babiti
ramu, yiyiju Jesus Inare.

21 *Saya bucuro iti tadija, mamarona sere
woOmenaji mani. Mamarona mani sere woja téatu
wato bucuro tadiroja. Ito bajicori jaja goje busa
tadi waroja Tja. Mame oca yu riasorise cuni bucura
oca raca tuola wisabesa, yiyiju Jesus Inare.

22 Mucana ado bajiro gotiyiju Jesus:

—bYyé mame ide wecu wiro baju bucu baju jiom-
enaji mani. Bucu baju mani jiojama wiro cud-
ucoaro yiroja. Ito yicOri idire, wiro cuni juajiju
godaroja. Ito bajiro uyé mame ide wecu wiro
mama bajuna jiore fiaroja. Ito yicOri uyé ide, wecu
wiro cuni corocd flaro yiroja, yiyiju Jesus Inare.

Jests rdca riasotird trigo ajeri beja dmicori ina
bare gaye
(Mt 12.1-8; Lc 6.1-5)

23 Judio masa ya tujacdra ramu wesecaju wayiju
Jesus ire suyara raca. Ito ina waroca riti Jesus raca
suyard weseca gaye ote beja amiyijard. Itire wirori
sigué batecOri bayijara ina. 24 Ito na yija ticOri,
fariseo gaye tuolard ado bajiro seniiayijard Jesure:

—Tujacdra ramu moare ma. Tite mu. Mu raca
riasotird weseca gaye ote Ina beja baja, moado
bajiro yama 1Ina. Ito bajiro ina yija bucurd oca
tuorénubeama ina, yiyijara fariseo gaye tuoiara.

25 Tto bajiro 1na yibojarocati ado bajiro cudiyiju
Jesus:

—Co rumu David fiayoru 1 raca gana fiocd wana
inayigore, ¢Dios 0ca tuti tilabiticati mua? Ado bajiro
bajiyijuiti oca: 26 David Dios ya wi wayiju, paia uju
Abiatar wame cutigu 1 fiaroca. Niocdcori Dios ya wi
sdjacOri naju Nasarise bayiju David. Diore naju clt
isire Nayiju iti. Ito yija Diore Tsiado bajiro bajiyiju iti.

Paia ujara riti ina barise fiayiju iti naju. David itire
bacOriirdca ganare cuni ecayiju, yiyiju Jesus fariseo
gaye tuolardre.

27Tto yicOri gaje ado bajiro gotiyiju Jesus inare:

—Dios cliyiju tujacara rumu masa yeroti yiari.
Masareirujeoroto riojua tujacara rumu menibisiju
Dios. Masa rujeoja berojuare tujacdra rumu
meniyiju Dios. 28 Ito bajiri yu fia tujacdra rumu roti
masigé. Yu fia Masa Rijors. Ito yicOri tujacdra ramu
tirénuga Na yu, yiyiju Jesus fariseo gaye tuoiarare.

3

Amo digarure Jestis T yisiore gaye
(Mt 12.9-14; Lc 6.6-11)

1 Mucana minijuara wiju sdjayiju Jesus. Itoju
fayiju @mugd 1 ya dmo digaru. 2 Fariseo gaye
tuolard ado bajiro Jesure ti tuolayijard Ina: “Jane tu-
jacdra ramu fabojarocati, ¢dni dmo digarure yisiogu
yiguijida Jesus?” vyi tiyijard ina. “Ito bajiro 1 yija,
‘Seti fia ire. Nefiaro yam#i’, yird yirdji mani”, yi tuoia
rujiyijard ina. 3 Ito bajiro Ina tuola rujirocati ado
bajiro yiyiju Jesus dmo digarure:

—Wumuia. Yu tu eja ragafa, yiyiju Jesus ire.

4Ito yic0riito tu fiardre ado bajiro senilayiju Jesus:

—¢No bajiro manire cliyijari Dios tujaclra rumu
mani yiroti? ¢Quenarise, Niefiarise ito yicOri cOrdre
mani yisioroti, gaje mani yisiobeja, disejua que-
nati? yiyi]'a Jesus nare.

Ito 1 yija cudire meje tuoyijard ina. S Ito bajiri
dmo digarure Ina ti maibeja ticOri, Inare junisini
bujatobiti tiyiju Jesus. Ito yija dmo digarure ado
bajiro busiyiju Jesus:

—Ma ya dmo fiu joya mu, yiyiju Jesus Ire.

Ito 1 yija tuocori, 1 ya dmo fiu joyiju 1. Ito yijare
1ya dmo quenacoayiju mucana. 6 Ito yija fariseo
gaye tuolard budi wayijard Herodes 1 fiard réca
busirona. “¢No bajiro Jesure siargjati?” yi gdmeri
busiyijara ina.

Itajura tunimaju masa jdjard ina ejare gaye

7Ito yija bero Jesuama wacoayijuIracariasotird
rdca itajura tenimaju. Galilea gina masa jdjard
suya wayijard ire. & “Tiyamani jaje Ioami Jesus”,
masa Ina yija tuocOri, jdjard masa Jesus tu ejayijara.
Ina fayijard Judea gna, Jerusalén géna, Idumea
gdna, Jordan siduja géna, Tiro gana ito yicori Sidon
gana. Ire tirona ejayijard Ina. 9-10]djard cOrdre Jesus
1 yisioja tuocOri, masa jeyaro ire moala dmoyijard
ina. Ito bajirii réca riasotirdre ado bajiro rotiyiju
Jesus: “Cuma ruco yucdma mua. Masa jdjard yure
ina gani biaja, cumaju sdjarocu ya yu”, yiyiju Jesus
Inare,

11 Ina ya usiju rama sdflard Jesure ticori I riojo
rijomunigéna fini rijlcori awasayijard ina:

—Mauti fia Dios Macw, yiyijard ina Jesure.

12 Tto bajiro ina yija tuocdri: “Ito bajiro masare
goti batobesa mua”, yiyiju Jesus Ina ya usiju rama
sdfardre.

Jua gubojeno apostol mesare Jesus i besere gaye
(Mt 10.1-4; Lc6.12-16)

13 Tto bero turiaju maja wacdri, T &mordre bese
jiyiju Jesus. Ito bajiri 1 tu ejayijard ina. 14 Jua
gubojeno fardre riti jiyiju 1. I réca fiaronare riti
jiyija 1. Ado bajiro Inare gotiyiju Jesus: “Yu ya
oca goti ucura fard yirdji muea. Ito yicOri masare



SAN MARCOS 3:15 xiii SAN MARCOS 3:23

riaso ucurd fard yirdji mua”, yiyiju Jesus Inare.
15 “Yu masirise muare Tsigé ya yu, rémua safianare
rimgare mua bucdatoni”, yiyiju Jesus inare. 16 Ana
Nama jua gubojeno fard Jesus 1 beseana: Simon
wame cutigure gaje wame woyiju Jesus. Ito bajiri
Simén Pedro wame cutiyiju 1. 17 Gdjerd fayijard
Santiago, 1 ocabaji Juan, Zebedeo ria fayijard ina.
Inajaarare Boanerges wame yiyiju Jests. Ina ocana
yijama, “Bujo Ria”, yireoni fiayiju. 18 Gajerd fayijara:
Andrés, Felipe, Bartolomé, Mateo, Tomas, Santi-
ago, Alfeo macu fayiju I Santiago, ito yicOri fayijara
Tadeo, Simdn celote gaye tuolagoru cuni. 19 Ito
yicOri gaji Judas Iscariote hayiju. Gdjerd Jesure Ina
Niatoni gotiri masu Nayiju 1. Itocd Nayijard 1 oca goti
ucujaro yirocu Jesus I cliana.

Ramsa wju rotirise boca dmicori yami Jesus, Tna
yire gaye
(Mt 12.22-32; Lc 11.14-23; 12.10)

20 Tnare bese tiocOri, T rica riasotird raca wiju tudi
wayiju Jesus. Mucana masa jdjard minijuayijara
ina tu. Ito bajiri ba masia mano yiyijarad ina.
21 Ado bajiro yiyijard masa Jesure: “Jesus queno
tuolabeami fja. Mecuri masu fiami ija”, yiyijard ina.
Itire tuocOri Jesus fard Tre jird ejayijara.

22 JTudio masa rotirise riasori masa Jerusalén
gana ado bajiro yiyijard ina cuni:

—1 ya usiju Beelzebu riamua uju sifiagié fiami 1.
Ito bajiri Beelzebu 1 masirisena ram#a sdfianare
rémaéare bucdami Jesus, yiyijard ina.

23 Tto 1na yija tuocdri, Inare jiyiju Jesus. Goti
masiore ocana Inare gotirocu jiyiju:

—Ga4ji ya usiju rama 1 sdfiaja, ¢no bajiro Iimasiti ire
budigoguijida? Budigobiquiji 1, yiyiju Jesus inare.

24 °Co cuto gana masa ina gameri jaja, yoari
flamenaji Ina. 25 Masa co wi gdna, sigéire bajiro na
tuolabeja, yoari lamenaji Ina. 26 Ra@mdéa wju Satands
wame cutigu ricati I gotija, ito yicOri Imasiti ricati I
tuolaja fia masibiquiji, ylyiju Jesus Inare.

27 *Nimujua guamu ya wi sdjacori 1 ya gajeoni
8mabiquiji. Cajero ire siacOri, ito berojua 1 ya
gajeoni émaroja, yiyiju Jesus Inare.

28 Gaje ado bajiro yiyiju Jesus:

—Riti muare gotia yu. Masare fiefiaro ina yirise,
Nefarise Ina busija cuni, dcabojo masiami Dios. 291to
bajibojarocati Espiritu Santore masa ina busituja,
iti fieflaro Tna yirise acabojobiquiji Dios. Iti seti
susabetoja Inare, yiyiju Jesus.

30 “T ya usiju ram# sdfiagé flami”, ire Tna yijare, ito
bajiro yiyiju Jesus.

Jesus TAard ado bajiro bajiama, yire gaye
(Mt 12.46-50; Lc 8.19-21)

31 Tto yija ejayijo Jesus jaco, 1 ocabajird raca.
Ejabojarati macgju tujayijard ina. Macéju facOri
Jesure ji fiucayijard 1na. 32 JesuUs tu ruji ganird ire
gotiyijara, “Mu jaco ejamo”, yirona:

—Mau jaco, mu ocabajirad cuni macgju fiama ina.
Mure ti amoama 1na, yiyijara ina.

331to Ina yija tuocOri, ado bajiro cudiyiju Jesus:

—¢Nimo fiati yu jaco? ¢Noa fiati yu ocabajira?
yiyiju Jesus 1 tu rujirdre.

341 tu rujirére ticori ado bajiro gotiyiju Jesus inare:

—Muati fia yu ocabajird. Ito yicOri muati fia yu
jaco, yiyiju Jesus inare. 35 No Dios rotirise cudiguti 1

Nami yu ocabaji, yu ocabajio, ito yicOri yu jaco cuni,
yiyiju Jesus inare.

4

Oteri masu gaye Jests T goti masiore oca
(Mt 13.1-9; Lc 8.4-8)

1 Mucana tudi riasoyiju Jesus itajura tunimaju.
Masa jéjarﬁ ejayijard Ina itoju Jesus tujure. Masa
jdjard Rajare cumaju SaJaCOrl ltO]a ru]1y1]u Jesus.
Masama farocdti tujayijard jajuju. 2 Ito yija goti
masiore ocana inare riasoyiju Jesus. Inare riasoguti
ado bajiro gotiyiju Jesus:

3 —Tuoya mua adire: Sigi weseca 1 ya ote ajeri
otegu wayiju 1. 4 Wesecaju ejacOri iti ajerire 1
Wweéjabateroca gaje ajeri maju quedi queayiju. Ito
yl]a wadiyijara minia. Wadicori itire bacOyijara
Ina. > Gaje ajeri gata wato quedi queayiju. Queno
sita mafiju ito. Iti ajeri noco mejeti judibojayiju,
sita iti queno manijare. 6 Umacaiii muja wadiguti
itire asi stacOyiju. Ne mari manicdri siniacoayiju iti.
7 Gaje ajeri jota watoju quedi queayiju. Ito bajiri
jota mari itire durea siacOyiju. Ito bajiri queno
bucua masibisiju iti. Ito yicOri queno rica maifiijs.
8 Gaje ajeriama sita quenaro quedi queayiju. Ito
yicOri judiyiju iti. Queno wanuyiju iti. Ito bajicori
queno rica catiyiju. Coria sarari treinta fari ajeri
rica cutlyiju. Gaje sarari sesenta faricari, gaje
sarari cien Raricari rica cutiyiju, yi gotiyiju Jesus
Inare.

91to yija ado bajiro yiyiju Jesus inare:

—Itocd fla. Gamo goje cutird mua faja, tuoya,
yiyiju Jesus Inare.

¢Noyija goti masiore ocana masare riasoati mu?
Tna yi seniiare gaye

(Mt 13.10-17; Lc 8.9-10)

10Tto bero Jesus sigiti 1 fiaroca 1 tu fiard 1 réca ri-

asotird raca minijuacori ado bajiro ire seniiayijara
Tna: “¢No yireoni fati? ‘Sigé oteri masu Nayij’,
mu yirise”, yiyijard ina ire. 11Ito ina yija tuocori,
cudiyiju Jesus:

—“Ado Dbajiro Ire tuorénurare miojugu yigulji
Dios”, y1 gdjerd Ina masibitire muajua masiroca
yami I. G8jerdma Diore tworénumena goti ma-
siore oca tuobojardti tuo masimenaji ina. 12 Ina
tibojaja bero timenare bajiro bajird yirdji ina. Ito
yicOri Ina tuobojaja cuni tuomenare bajiro bajira
yirdji ina. Ito bajiri tuo masibiticOri Diore tuorénsa
sayamenaji ina. Ito yicOri fieflaro Ina yirise Diore
ina goti rétobubeja fefaro Ina yirisere coebiquiji
Dios, yiyiju Jesus Inare.

Ado bajiro bajia oteri masu ye, yi Jestus T goti
quenore gaye
(Mt 13.18-23; Lc8.11-15)

13 Mucana tudi busiyiju Jesus Inare:

—*“Oteri masu sigé ado bajiro bajiyiju”, yirocu
jlju muare yu gotija, ¢tuo masibeati mua? Iti oca
gotire mua tuo masibeja, gaje yu gotiroti cuni tuo
masimena yirdji mua, yiyiju Jesus Inare.

14 Gaje ado bajiro Inare goti rétobuyiju Jesus:

—Oteri masu Dios oca goti ucuri masua robo
bajiro bajigu fiami. 15 Coriard masa fiama, ma
gudareco ote ajeri quediana robo bajird. Dios
oca tuordji Ina tuorea. Ito bajibojarocati ina tuoja
bero ram# ejacoOri Ina acabojaroca yigu yiguiji Inare.

Ina ya wusiju na tuo dmisdre Tna &cabojaroca yigu
yigulji ram#é. 16 Gdjer@ masa fiama, gita wato ote
ajeri quediana robo bajird. Dios oca teocOri wanu
quenaro boca amiyijard 1na. 17 Ito bajibojarocati
Dios oca queno quedi sdjabea inare, queno fie mari
manore bajiro. Ito bajiri inare oca fiaja, gdjerd Ina ti
teja, nocd mejeti Dios oca ina tuobojare acabojardji
ina. 18 Gdjer@ masa fiama jota wato ote ajeri que-
diana robo bajird. Dios oca tuordji ina tuorea.
19 Itire twocdri ruje tuolard yirdji Ina. Adi sita
gaye, adi macarucaro gaye ruje gajeoni tuolardji
ina. Ito bajicori gajeoni jai busaro dmorad yirdji ina.
Gajeonijuare buto tuolacOri Dios ocare &dcabojard
yirdji ina. 20 G3jerdma Dios oca tuocdri, queno tuo
suyardjiina. Ina flama sita quenariju quediana robo
bajird. Rica jairo rica cutirice robo bajiro bajirad
Nama Ina. Corocd meje fardji ina. Coriard Dios oca
tuocOri Dios T @morise jabetoti yirdji. Gdjerd Dios 1
dmorise jai busaro yirdji. Gajera Dios I dmorise buto
tuolardji ina. Ito bajiri queno ire moa isird yirdji ina.
Inadna fardji jairo rica cutirica robo bajiro bajir4,
yiyiju Jesus1rdca riasotirdre.

Ado bajiro bajia siabusuoraga, yi Jesus 1 riasore
gaye

(Lc8.16-18)

21 Mucana gaje oca goti remoyiju Jesus nare:

—Mujura jadi mani Slasuaja, SoOta rocaju
Slasuamenaji mani.  Ito yicOri canira casabo
rocajuare mujura jai siasuamenaji mani. Mujura
jdi mani slasuaja Umac@ju Slasuard yirdji mani,
jeyaro iti busutoni. 22 Yeyo cfire fiabojaroti, co rumu
goaro yiroja. Ina yeyo gotibojarise cuni yoari

yeyomenaji Ina. Co rumu masa tuo buja jedira
yirdji ina. 23 Queno tuoya mua gamo goje cutirdma,
yiyiju Jesus.

24 Mucana tudi goti quenoyiju Jesus Inare:

—No 1ire tworénugére jai busaro tuo masire
gaye jidicdgé yiguiji Dios. Ito bajiri jai busaro
masiga yiguiji 1. No Ire tuorénubicure jabetaca 1
tuOIabOJarlsere 8macOgit ylguljl Dios ire. Ito bajiri
fie tuolare mano tujage yiguiji 1. 25 Tuo masigé
buto busa tuo ma31ga yiguiji. Two masibicuama
dcabojagu yiguiji 1 tuobojare, yiyiju Jesus Inare.

Ado bajiro bajia ote gaye, yi Jestis Triasore gaye

26 Mucana gaje goti masiore ocana masare ria-
soyiju Jesus:

—*“re tworénurire i rotiroju miojugs yiguiji
Dios”, yire oca ado bajiro bajia iti. Oteri masu ote
ajeri 1 oteado bajiroti bajia iti. Tuote mua. 27 Co
Nami ruyabeto canigé yiguiji oteri masu. Ito yicori
co émua ruyabeto yujiguiji 1. Ito yicOri ote ajeri
judiroja. Judicori bucuaroja. Iti bucua mujarisere,
¢no bajiro bucuati iti? yi masibiquiji oteri masu.
28 Sitareti judiroja iti ajeri. Cajero judiroja rujag,
jaibitiguaca. Ito bero bucua mujacori ju cutiroja.
Ito bajicori rica cutiroja. 29 Iti ote botija ticdri,
“Amirgja yu”, yi tuolacOri itire dmigé wacu yiguiji
1. Ire tworénurdre Dios T miojuja ito bajiroti ba-
jla. “Yure queno teorénuwama ina”, yi taolacOri ire
tuorénurare miojugu yiguiji Dios, yiyiju Jesus Inare.

Ado bajiro bajia mostaza ajerti, yi Jesus T riasore
saye
(Mt 13.31-32; Lc 13.18-19)

30 Mucana ado bajiro gotiyiju Jesus:

—¢No bajiro bajiati, “Ire tworénurire miojugu
yiguiji Dios”, yire oca? ¢Ne gaje ocana itire
cOiardjida mani? 31 Mostaza ajeri sitaju oteado
bajiro bajia, “Ire tuorénurire miojugu yiguiji Dios”,
yire oca. Ricajeyaro ajerirsja busarise fia mostaza
ajeri. 32Ito bajibojarocatiiti aje judi bucuacori gaje
ote gaye réto busaro limaricu fia. Rujuri yoarise fia
itigure. Ito bajicOri jesardji minia timacafii 1 asirise
rudird, yiyiju Jesus inare.

Goti masiore ocana Jesus i riasore gaye
(Mt 13.34-35)

33 Masare Dios oca riasogu, goti masiore ocana
riasoyiju Jesus. “Queno tuo masibeama”, yi ma-
sicori itocd goti tarojoyiju Jesus inare. 34 Goti ma-
siore ocana riti masare riasoyiju Jesus. I sigati
1 réca riasotird raca fagd, goti masiore oca gaye
queno goti rétobuyiju Jesus Inare.

Minore, jactirisere cuni Jests 1 rétore gaye
(Mt 8.23-27; Lc 8.22-25)
35 Iti rumuti rdiocliro flaroca ado bajiro yiyiju
Jesus:
—Siduja jéa wato mani, yiyiju Jesus 1 raca ria-
sotirdre.
36Tto 1 yija tuocOri: “Waju”, masare yicOri, Jesus
I safiari cumaju eja sdjayijard Ina. Ito bajiri it-
1ganat1 Jesure ami wayijard ina. Gaje cumari
gdna cuni Inare baba cuti wayijard. 37 Ito ina j€a
waroca mino buto weéayiju. Jaclirise cuni buto jaci
sdjayiju cumaju. Ito bajiri ide dajacoayiju cuma jja.
381to bajibojarocati Jesus1yarijoga jeoadona cani

safiayiju, cuma usi tutuju. Ito bajiro 1 canija ticori,
ire yujioyijard i rdca riasotira:

—Tuoya guare Riasogs mu. Rujard ya mani.
(Guare mai codebeati mu? yiyijara ina Jesure.

39 Ito 1na yija tuocOri, yujiyiju Jesus Tja. YujicOri
ado bajiro yiyijuI:

—Weéabesa, yiyiju Jesus minore. Jacl jidicafia,
yiyiju Jesus ide jaclirisere.

Ito 1 yirocati mino rétacoayiju Ija. Ide cuni
jaclibiticoayiju fja. Quenaro twjacoayiju ija. 40 Ito
bajirocati:

—¢No yird guiati mua? Gliibesa. iyure
tuorénubeati mua? ;Yu masirisere tuoiabeati mua?
yiyiju Jesus 1 rdca riasotirdre.

41Tto bajiro 1 yibojarocati buto tuo ucayijara ina:

—¢Nimu Rati &niama? Minore réta rotiami. Mino
cuni, ide cuni ire tuoa, yiyijara Jesus raca riasotira.

)
Gerasa gagu ramd Sdriagé oca
(Mt 8.28-34; Lc 8.26-39)

1 Jesus ire suyard raca siduja Gerasa sitaju jéa
ejayijard ina. 2Jesus eja 1 maja waroca ire bocayiju
gdji. I ya usiju ramd sdja ecoru Rayiju. Masa
yujeadoju fiacOri Jesus tu ejayiju 1. 3 Masa godana
ina yujeadoju fiayiju 1 fiaro. Ire sia s€obisijard gdjerd
come mana. 41 ya gubo tigd 1 ya dmore cuni siabo-
jayijard ina. Ire ina siabojarocati coji meje tunu ru-
acOsotiyiju 1. Ire tua yi masibisijard masa. 5> Bmua,
Nami cuni wa ucuyiju 1. Turia joeju cuni, masa
yujeadoju cuni wa ucuyiju I. I wa ucuroju buto
awasa ucuyiju 1. Ito yigu gatana yijeyiju Imasiti.

61to 1 bajiroca Jesure ti fiucacdri imaquedi wayiju 1
Jesus tuju. Jesus tu ejacori1riojo rijomunigana fini
rlijlyiju 1, ire récubuogu. 7-81 ejaja ticdri, ado bajiro
yiyiju Jesus:

—Tuoya ramé mu. Anire T ya usiju flagé budiya
My, Yiyiju Jesus ramire.

Itoiyijare:

—]Jesus, Dios Macu fia mudma. ¢Yure no bajiro
yigu yigujada mu? Dios yure tiro riojo busia yu.
Yure juniro yibesa mu, yi josayiju 1 Jesure.

9Tto1yiroca ado bajiro yiyiju Jesus ire:

—¢:Ne wame cutiati mu? yiyiju Jesus.

ItoTyija:

—]J&jard wame cutia yu, jdjard rémaa gua Majare.

10 “Adi sita sOGjua wasa”, guare yibesa mu, yi
josayiju rémd Jesure. 11 Ito bajiroca turiaju jajara
ba r&gd ucuyijara ecana yesea. 12 Inare ticdri ado
bajiro yiyijara rémsa Jesure:

—“Ecana yesea Ina ya uSiju sdjafla mua”, guare
yiya mu, yi josayijard Ina Jesure, yeseare sdja
dmord.

131to Tnayija ticdri: “Itoju wasa mua”, yiyiju Jesus
inare. Ito 1 yija @émugére sdfiabojana réméa budi-
coayijardija, yeseayausijusdjadmord. Ecanayesea
dos milcd fiayijard Ina. Ito Ina ya usiju rémdéa sdja
ecocOri buto urnaquedl wayljara yesea. Gutagarl
joeju muja wacOri quedi sdja wayijard rujaraju. Ito
bajiri ina fiarocBti ruja jedicoayijara ina.

14 Tto bajiri yeseare codebojard limaquedi wa-
coayijara ina. Iti bajirisere gotiyijara ina gdjerdre.

Jaja cuto cuni, jaibiti cuto cuni masare itire gotiy-
ijard ina. Ito bajiri, “¢Ne rétati?” yirona tird way-
Ijard masa. 15 Jesus tu e]ac0r1 rémaa sdja ecobo-
]arare t1y1]ara Ina. “Jdjard rémua sanaru IlabOJagHtl
1ya usiju rémdéa budigoru fiami Tja”, yi ti masiyijara
masa. JesuUs tu rujige yutabuju 1 sdfiarocaju tiyi-
jard Tna. Rémda Ina sdfiaja tuo masiga meje Nayiju
maji. Quenari usi, usi cutigu 1 tuolarise queno tuo
masiga Nayiju Jja. Ito T bajija ticOri, buto gliyijara
masa. 16 Ito bajiro iti rétaja ticOri, riméa budigoru
1 bajirise, ecana yesea ina bajirise cuni gajerdre
gotiyijara ito géna. 17 Ito bajiri Jesure giiicOri Ina
cutore I budigotoni ire josayijara ina.

18 Tto Jesus cumaju 1 sdfiaroca réméa budigoru
ado bajiro yiyiju ire: “Mu rdca wa amoa yu cuni”,
yi josayiju 1 Jesure, 1 rdca warocu. 19 Ito bajiro 1
yibojarocati ado bajiro yiyiju Jesus ire:

—Yu raca wabesa. Mu ya wiju tudi wasa. “Yure
ti maicOri, yure queno yimi Dios”, yi gotiba mu
Nardre, yiyiju Jesus 1 ya usiju ramaa budigorure.

20 Tto Jesus 1 yiroca rémdéa budigoru tudicoayiju.
Jea dujamocd cutoriju goti ucuyiju 1. Ramua 1 ya
uSiju s@Nanare Jesus1bucdare gaye goti ucuyijui. Ito
bajiri iti bajirisere tuocori uca jedicoayijard masa.

Jairo macore Jesus1yisiore gaye
(Mt 9.18-26; Lc 8.40-56)

21Tto yija bero Jesus tudi jéa wayiju cuma jajo-
cana. Itajura tunima Jesus 1 ragoroju jdjara masa
minijuayijardits. 22Ito bajirocati minijuara wiuju
e] aylju ]esus ta. ]alro wame CHtlYl]H 1. Jesure ticOri
Iriojo rijomunigana fiini riijlyiju Jairo. 23Ito bajiro
rujicdri ado bajiro Jesure josayiju T:

—Yu maco c0gd yamo. Iso catire dmoa yu. Ito
bajiri isore moalagé waya mu, yiyiju 1 Jesure.

24 Tto bajiro Jairo 1 yija tuocdri, 1 raca wayiju
Jesus. Jdjard masa ire suya wacoOri bidiro fayijard
ina. 25 Tna wato romio fiayijo. Iso fiayijo romia farise
c0g0. Jua gubojeno rodori tujayiju iso cOroca riti.
26 Jdjard uco masa uco yibojayijara isore. Hco waja
niyeru iso rucorise isi jeocdyijo uco masare. Inauco
yibojarocati buto busa cd wayijo iso Tja. 27 Gdjerdre
Jesus1yisiore gaye tuo bujayijo iso. Ito bajiri jdjara
masa rdca fayijo iso Jesus judojua. 28 “Jesus ya
yutabujure yu moaiajama catigoja yu”, yi tuoiayijo
isomasijeama. Ito bajiriiya yutabujure moaiayijo
iso. 291 ya yutabujure iso moaiarocati ri tadicoayiju
isore ja. Iso ruju Rarise iti rétaja tuoia masiyijo.
30Jesure iso moaiaja bero, “Yu masirisena yisicoaju
isore”, yi tuoiayiju Jesus. Ito bajiri juda ticOri ado
bajiro masare seniiayiju I:

—¢:Nimo yu ya yutabujure moaiari? yiyiju Jesus
Inare.

31Tto1yija1rdcariasotird ado bajiro yiyijara:

—Mau tuju jjard Nama mure moaiard. ¢No yigu
seniiati mu? “Nimo yu ya yutabujure moaiari”, gyi
seniiati mu? yiyijard ina Jesure.

32 Tto ina yibojarocati ire moaiagdre ti @mayiju
Jesus. 33 “Yu fia Ire moalagoro”, yiroco buto
nureoyijo iso Jesure guigo. Guibojagoti rijomu-
nigina fini rijlyijo iso Jesus riojo. Ito bajicori
fajediro bajirisere gotiyijo iso Jesure. 34Iso ito yija
tuocOri, ado bajiro yiyiju Jesus:

—Maco, tuoya mu. Yure mu tuordénujare mure
yisiobu yu. “Jesure yu moaiajama catigo yigoja yu”,

mu Vi tuolajare mure yisiobs yu. Ito bajiri mure ri
tadicoaju. Wanu quenagd, cati quenagd wasa mu,
yiyiju Jesus isore.

35 Tto bajiro isore 1 yirocati minijuara wi uju
Jairo wame cutigu ya wi géna ejayijarad. Ado bajiro
Jairore gotiyijara ina:

—Mau maco godacoamo. “Yu macore yisiogu
waya”, yi josabesa Riasori masure ja, yiyijara ina
Jairore.

361to Ina yibojarocati:

—Guibesa. Itoti yu masirisere tuolafia, yiyiju
Jesus ire.

37 Gajerdre suya rotibisiju Jesus. Pedro, Santi-
ago, Juan cuni Santiago ocabaji, ina udiarareti suya
rotiyiju Jesus. 38 Minijuara wi uju, ya wi tu ejacori,
buto 1na otija tuoyiju Jesus. 39 Ito bajiri wi sdjacOri
ado bajiro yiyiju I:

—¢No yird otiati mua? Macoacd cdgd meje yamo
iso. Canigd yamo, yiyiju Jesus otirare.

40 “Ysi jedicoafii iso”, yi masicori Jesure ajayijara
ina. Ito bajiro ina yija ticOri, budi rotiyiju Jesus
Inare. Ito yicOri macoacd ya sOa Sdjayiju Jesus.
Iso jacusabatia raca, ire suyard udiara raca sdjayiju
Jests. Ina rdca sdjacOri macoacdre busiyiju Jesus.
411s0 ya @more fiia tda wamuocOri ado bajiro yiyiju
Jesus:

—Talita cumi, yiyiju Jesus isore. Masa oca yire-
oni bajiro: “ ‘Macoacd, wumufia’, mure yibu yu”,
yireoni fia iti.

42 Tto 1 yirocati wumu wayijo iso. Jua gubojeno
rodorico twjago fayijo iso. Tudi iso catija ticori,
buto ucayijara masa. 43 Ito bajiri ado bajiro inare

rotiyiju I: “Gdjerdre iti bajirisere gotibesa. Isore
ecaya mua”, yi rotiyiju Jesus inare.

6

Nazaretju Jesus i ware gaye
(Mt 13.53-58; Lc4.16-30)

1Tti cutore budi wayiju Jesus. Budi wacdri 1 ya
cuto RNasariju ejayiju Nazaret wame cutiroju. I réca
riasotird cuni wayijara 1 raca. 2Ito bajiri tujacdra
rumu Naroca masare riasosuoyiju Jesus minijuara
wiju. Ire tuwocdri, “Buto masigé fiami 17, yirona
ucayijard ina. Ito bajiri ado bajiro yiyijard masa
Jesure tuocOri:

—¢No bajicori buto tuo masiati dni? ¢Nimu ire
riasoyijari? ¢No bajicOri1buto tuo masirise fiatiire?
Imasiti guijoro bajiami. Cordre T moaiarocati fiarise
rétacoaju, yiyijara ina Jesus ya cuto gana. 3 Gaje ado
bajiro yiyijara ina: Iti flami adoju yucu yijeri masu.
Maria macu fiami 1. Ito yicOri Santiago, José, Judas,
Sim6n mesa rijora fiami 1. 1 ocabajird romia cuni
ado gina fNama Ina, yiyijara Jesus ya cuto gana.

Ito bajiro ina yija tuocdri, Jesure boca amibisijara
ina. 41to Ina yibojarocati Inare busiyiju Jesus:

—Diore goti Isiri masure récubuord yirdji masa
jeyaro. Ito bajibojarocati 1 ya cuto géna, 1 fard,
1 ya wi gina cuni ricubuomenaji ina. I fiard ire
tuomenaji ina, yiyiju Jesus.

5Ito bajiri Jesure ina tuobejare tiyamani yi foado
mafiju Jesus. Ito bajibojarocati coriardre &mo
moa jeocOri Ina Narise rétoyiju Jesus, jdjardre meje.
6 T flard ire Tna twordnubeja ticori, “Ayu, ¢no yird

tuorénubeati ina?” yi tuolayiju Jesus. Ito yija gaje
cutoriju wayiju Jesuds masare riaso ucugs wacs.

Dios oca Tna goti ucutoni i rdca riasotirdre Jesus 1
COare gaye
(Mt 10.5-15; Lc 9.1-6)

71 raca riasotirdre ji wayiju Jesus. Jua gubojeno
@émua Nayijard Ina. Gdjerdre riasojaro yirocu, inare
cOayiju Jesus. Co cuto ruyabeto jaara riti cOayiju
Jesus Inare. Ito yicOri I masirise jidicdyiju Jesus
inare, “Rémdéare bucdama mua cuni”, yirocu. 8Ito
yicOri 1 raca riasotirdre ado bajiro rotiyiju Jesus:
“Mua goti ucurd waja mua ya gajeoni dmi wa
yibesa. Najuro, tura baju, niyerure cuni dmi wa
yibesa. Tueragu riti &mi wasa, mua bogaja itiguna
tue waja. 9 Guboco safiacOri, yutabuju co bujuti
safia wasa. Mua safarise riti ami wasa”, yi rotiyiju
Jesus Inare. 10 Gaje ado bajiro Inare rotiyiju Jesus:

—Cutori mua goti ucurd waja, mua ejari wi co
witi fiacOama. Gaje wi, gaje wi wabeja. Gaje cutoju
wara riti ward yirdji mua. 11 Gaje cutori mua waja,
masa muare cudibeja, Dios oca Ina tuo dmobeja,
itocoti Tnare jidicAma. Inare jidicAcdri ado bajiro
yiba. Mua ya guboju sita warisere ja bateba ina
Narijure ward. Ito bajiro mua yija ticOri: “Bujato
ya mani Inare. Queno yibea mani inare”, yi tuoiard
yirdji ina, yiyiju Jesus 1 raca riasotirdre.

12 Jesus 1 gotirere tuocOri masare gotirona way-
ijjard ina: “Neflaro mua yirise jidicAcdri Diore
tuorénufa”, yiyijard ina masare. 13 Masare ina
ya uSiju rémaa sdfianare, rémaare bucodayijard ina.
Narise cord jdjardre dye jio guyijard ina. Ito bajiro
yicOri Ina farisere rétoyijard ina.

Juanidé guri masu i godare gaye
(Mt 14.1-12; Lc 9.7-9)

14 Masa jeyaro busiyijara Jesus 1 masiro robo 1
yire gaye. Masa Ina busire tuocOri iti cuto gagu uju
Herodes cuni, masiyiju Jesus 1 masiro robo 1 yire
gaye. Itire oca tuocOri ado bajiro busiyiju Herodes:

—Juan masare idé guri masu faguiji mucana,
yiyiju 1. Mucana tujacori I masiro robo 1 yirisere
yiguiji, ylyiju Herodes.

15 Gdjerdma ado bajiro yiyijara:

—Diore goti Isiri masu Elias fayoru faguiji
mucana, yiyijara ina.

Ito Ina yibojarocati gdjerd ado bajiro yiyijard
mucana:

—Diore goti Isiri masu jane mejeju flayoru Naguiji
gajea, yiyijara ina.

16 Tto bajiro masa 1na busija tuoc0ri, ado bajiro
cudiyiju Herodes:

—Juan haguiji gajea. “Iti remuju 1 ya rijoga
jatatéfia ire”, yicu yu. Iti rumu yu sia rotija bero
mucana tudi tujacOaguiji gajea, yiyiju Herodes.

1718 Juan 1 sia ecoroto riojua, ado bajiro
Herodesre busi tudiyiju 1

—Mau ocabaji Felipe manojore rucobesa mu. Ito
bajiro yibitirsja mu, yiyiju Juan Herodesre.

Felipe manojo fiabojaro Herodias wame cutiyijo
iso. Herodes buto amoyiju isore. Ito bajiri Juan
ito bajiro 1 yija tuoc0ri, Ire fiia rotiyiju Herodes1ya
surarare, ire ina tubiatoni.

19Tto bajiro Juan 1 busija tuoc0ri, Herodias buto
tuo tudiyijo ire. Ire sia Amobojayijo iso. No bajiro
ire sTa masia mafiiju isore. 20 Quenarise riti tuoiagé
Nayiju Juan. Ito yicOri queno usi cutige Hayiju I,



SAN MARCOS 6:21 XXViii SAN MARCOS 6:27

Dios 1 tija. Itire ticOri Juanre queno racubuoyiju
Herodes. Ito bajiri Juanre camotayiju 1, Herodias
slame yirocs. Juan I busirisere tuo oca jaibojaguti
ire buto tuo wanuyiju Herodes. 21 Co rumu 1 fara
rodo géni biajare basa meni rotiyiju Herodes. I
ya moari masa ujara rica, ito yicOri surara wjara
réca, Galilea fiari masa réca cuni ina rédca basa
meniyiju Herodes. Ina basa wijari rumu Juanre
sTaroco tuolacOyijo Herodias. 22 Iso maco Inare basa
foyijo Ina wanutoni. “Quenoguti yure basa Ioamo
is0”, yi tuoiayiju Herodes. Ito bajiri ado bajiro
yiyiju isore:

—¢:Ne mure Tsigiiti yu mu basare waja? Mu
dmorise yure senifia.

23 Mu senija yu gajeoni rucorise gudarecona
mure Isicuja yu. Adi cuto gagu uju NacOri, mu senija
gudarecona Isicuja yu. Buga meje ya yu adire. Ri
ya yu, yiyiju Herodes Herodias macore. 24Tto1yija
tuocOri, is0 jacore senilagd wayijo iso:

—¢Ne gajeoni ire senigdti yu, cana? yiyijo iso.

Ito yija:

—“Juan masare idé guri masu ya rijogare dmoa
yu”, yiba Herodesre, yiyijo Herodias iso macore.

25 Tto bajiro jaco gotija tuocOri, usirio wayijo iso
wju Herodes tuju. Ire ado bajiro gotiyijo iso:

—Adocatati ]uan ya rl]oga dmoa ya. Somotérona
jeocdri yure Isifia, yiyijo iso Tre.

26 Tto yija Herodes buto bojori bujayiju itire
teocOri. Juanre sia @mobitibojayiju 1. Ito yicOri isore
marfio dmobisiju 1. Masa Ina tiro riojo, “Mu dmoriseti
mure Isicuja”, 1 yiclre fajare, iSO seniro bajiroti
Isiyiju1isore. 27 Ito bajiri Juanre sia @mobitibojaguti,

ejori oca 1 ya moari masure Juanre rijoga jata
rotiyiju Herodes. Ito bajiro 1 rotija tuocdri, tubiara
wi wayiju Juan ya rijoga jatagu wacu. 28 Ito ejacori
Juan ya rijoga jata, somotéroju jeocOri ami wayiju
1. Ami wacdri basari masore Tsiyiju 1. Isoju Tja iso
jacore Isiyijo.

29 Juanre siare gaye tuocOri, 1 raca riasotianaiya
rujure amird ejayijara. Ito yicOri ire yujeyijara ina
Ija.

Cinco mil fiardre Jesus T ecare gaye
(Mt 14.13-21; Lc 9.10-17; Jn 6.1-14)

30 Mucana tudi ejacOri Jesus rdca minijuayijara
1 oca goti ucurd ejana. Ito bajiri ina riaso ucure
gotiyijard ina Jesure. Ina tiado bajiroti fiarocdti
goti jeoyijard ina Jesure. 31 Jdjard masa wardtibe,
tudi wardtibe, yi flayijard masa. Ito bajiri Jesus ire
suyard cuni ba dmobojayijard. Diju barajas mafiju
Inare. Ado bajiro yiyiju Jesus 1 clianare:

—Ita, wato. O, masa ina manoju tujacato mani,
yiyiju Jesus Inare. 32 Ito yija jajocana wayiju Jesus
masa manojs. I cliana cuni wayijardIraca. 33 Masa
jdjard tiyijard ina waja. Jesus, 1 clianare cuni ti
masiyjjard masa. Ito bajiri ina wagoja ticOri,
boeju imaquedi wayijara masa. Jesus I cliana réca
Ina ejaroto riojuaju ejayijara masa, buto wacdri.
34 Cumana ejacdri maja wacuti jajara masare ti
bujayiju Jesus. Oveja codege mano bajiro bajiyi-
jard masa 1 tija. Ito bajiri inare ti maiyiju 1. Ito
bajiri masare ti maicOri Inare riasosuoyiju Jesus.
35 Namicaju faroca Jesure busirona T tu ejayijara
rdcariasotird. Ado bajiro yiyijara ina:

—Namicaju fiacoajuija. Queno masa mama adore.
36 Ito bajiri masa ina cutoju tudi wajaro. Oju ina
Naroju bare gdme bard wajaro. Bare ma ado. Ito
Naroja, naju game baraju, yiyijara ina Jesure.

371to yija ado bajiro yiyiju Jesus nare:

—Masare ecaya mua, ylyiju 1.

Ito yija Tja, T rdca riasotira ado bajiro ire
seniiayijard Ina:

—c:Gua bare gamerd wardjida, jairo waja
réacurisere? Masa jaijare najuro waja tijabea,
yiyijara ina Jesure.

38 Tna ito yija tuocdri, ado bajiro Inare seniiayiju
Jesus:

—¢NocO naju rucoati mua? Titéfia maji, yiyiju
Jesus1rdca riasotirare.

[tire ticOri ire gotiyijara:

—Co dujamocd fia iti naju. Ito yicOri wai cuni
jéard hama, yiyijard Jesure.

39 Ito yija ado bajiro masare yiyiju Jesus: “Ru-
jariaburirujiwasata quenarise joeju”, yiyija]esﬁs
masare. 40Ito bajiro Iyija tuocdri, rujaria buri ruji
wayijard masa. Co bure fiayijard cincuenta fiard,
gdjerd cien fiard rujisosa wayijard masa. 41 Ito yija
naju co dejamocd farisere, wai jéardre cuni ami
raCoyiju Jesusiya dmona. Iti rucocOri macarucéroju
ti muoyiju I: “Queno ya Cuna mw”, yiyiju Jesus
Diore. Ito yicOri najuro wé jea batoyiju ija. Ito
yicOri 1 raca riasotirare Isiyiju Jesds. “Masare ba-
toya”, yirocu Isiyiju Jesus. Wali jaardre batoyiju
Jests masa fiarocGti Ina batoni. 42 Ito bajiri masa
jeyaro bayijara. Yaji quenaro fayijard masa Tja iti
bacori. 43 Ina yaji rétarisere jua gubojeno jiburiju

miosa dajoyijard ina ba ruarisere. 44Jdjard fayijara
masa, najuro waire cuni bard. Cinco milcd fayijara
Ina &mua.

Idejoe Jestis Tware gaye
(Mt 14.22-27;Jn 6.16-21)

4 Ttoyijairdcariasotirdre ado bajiro yiyijuJesus:

—Cuma sdjacOri siduja jéa wasa. Itoju Betsaidaju
yure yuba, yiyiju Jesus inare. Inajéa waroca masare
ware goti fayiju Jess. 46 Inare ware goticdri turiaju
maja wayiju Jesus, Diore busiroca. 47 Rdiocliro
itajura gudarecoti tujayiju cuma maji. Ito bajiri
Jesuama itajura tenima r&gocOri ti fucayiju Inare.
48 Jesus 1 tija buto weabojayijard ina. Mino buto iti
wéa tuojare josari wea wabojayijara Ina. Ito bajiri
busuciiro ide joena wacdri Ina tu eja wayiju Jesus.
Ito ba]lbO]aI‘OCEltl Inare réta wacu bajiro e]a WElYl]u
1. 4950 Ide joe 1 waja ticOri, buto awasdyijard ina
ucard. “Masa wujo Nagulji”, yi tuolayijard Ina. Ina
ucaja ticori, ado bajiro yiyiju Jesus:

—~Oca s€ofia mua. Guibesa mua. Yuti fia, ylyiju
Jesus inare.

51 Jtocdti Tna r@ca cumaju sdja ejacoayiju Jesus
fja. I sdjarocati mino rétacoayiju. Ito bajiri buto
ti ucayijara ina itire. 52 Bare jabetacdna jdjara
masare Jesus 1 ecaja tibojarati, “Dioti fiami 17, yi
masibisijard na maji “Tiyamani 1o masiga fami
Jesus”, yi dmobisijard Ina. Queno tuo masibisijara
maji.

Genesaret sita gdnare Jesus 1 yisiore gaye
(Mt 14.34-36)

53 Itajura jéacOri Genesaret wame cutiri sitaju
ejayijard ina. Itoju cumare sia cliyijard ina. 54 Cuma
Ina sia majaroca Jesure ti masiyijara masa itija
gana. S Jesure ticOri usirio wayijard gdjerdre
gotirona. Ito yija cdrére Ina ya camana ami wayi-
jara Jesus tujua. 56 No I waro bajiroti jaibiti cuto,
jaja cutoju, wi manoju, maju cuni corare cli yuyi-
jard na, Jesus 1 yisiotoni. I ya yutabuju gaja moaia
dmord, Tre josayijard ina. Jesus ya yutabuju gaja
moaianare riti ina Narise cutirise rétacoayiju Jja.

7
Nefiaro twolacOri fieflarise yama masa, yi Jests 1
riasore gaye
(Mt15.1-20)

1Tto yija fariseo gaye tuolard, judio masa rotirise
riasorl masa rdca Jesus tu eja ragayijard ina.
Jerusaléna wadiana fayijard Ina. 2 Jesus tu ejacOri
1 raca riasotird coriard dmo coemenati ina baja
tiyijard ina. Ito bajiri bucurd ina rotiado bajiro
ina yibeja ticOri, Inare busituyijard ina. 3 Judio
masa Hfajediro, fariseo gaye tuolard cuni bucurd
ocare queno tuo suyayijara ina. Bucurd ina ro-
tiado bajiroti ruje dmo coesotiyijard ina baroto
riojua. 4 Bare waja yiadoju bare game tudi ejacori
bucurd ina rotirise ina cudiroto riojua babisijard
ina. Bucurd Ina rotiado bajiroti idira coa, ide
gOnarade, ito yicOri come sotu cuni coecOyijard
ina. Bucura rotirise cudirona ina ya caniado cuni
queno coecOyijard fariseo gaye tuoiard, judio masa
rotirise riasori masa cuni. > Ito bajiri Jesus réca

riasotird ina @mo coemenati baja ticori, ado bajiro
ire senifayijard ina:

—¢No  yija mu rica riasotird bucurd oca
tuorénubeati? yiyijarad ina. Tite. Coji ruyabeto
dmo coemenati bama ina, yiyijard fariseo gaye
tuolara.

61to Ina yijare cudiyiju Jesus Inare:

—“Queno yird ha gua”, yibojarati mua tuoiaro
bajiro yibea mua. Jane mejeju muare tuoia yugu
ado bajiro ucani Diore goti Isiri masu Isaias Nayoru:
“Diore buto récubuoa gua”, yird fabojardti mua ya

usijuama queno ire racubuobea mua.

7 Minijuacdri, “Diore queno récubuoa gua”, yira
Nabojardti rocati ya mua. Ito yicoOri rocati oca
busi ajea mua itire. Mua gotijama, “Bucurd
oca, Dios oca bajiroti bajia”, yi gotiboja
mua, yiucafiiIsaias iayors muare tuola yugs,
yiyiju Jesus Inare.

8 Dios 1 rotirisejua queno tuorénubiticOri, bucura

ocajuare queno tuorénua mua, yiyiju Jesus Inare.

9 Mucana gaje ado bajiro inare goti remoyiju
Jesus:

—Bucurd ocajuare tuo suyarona Dios 1 rotiris-
ereama cudibea mua. 10 Ado bajiro gotiyiju Moisés
Nayorw: “Mu jacure, mu jacore cuni récubuoya”,
yiyijul “NoTjacure busitugs,1jacore cunibusituga
siacOruja Tocéire”, yi ucafii Moisés fiayoru. 11 Muama
ricati bajiro rotia. Ado bajirojua rotia mua: “Yu
jacusabatiare ejabuado ma yu. Narocdti yu gajeoni
cutirise Dios ye riti fia. I sigéreti ejabuacuja yu”,
sigh 1 yija, “Queno yami”, ya mua. 12 “Ito bajiro 1

tuolaja, no yibea 1 jacusabatiare 1 ejabuabeja”, ya
mua, yiyiju Jesus Inare.

13 °Ito bajiro mua busija, bucurd ocajua
teordénucori, “Dios oca waja ma”, yi tuoiado bajiro
ya mua. Iti oca mua tuorénurise gajire, gajire goti
muja waju mua. Gaje jaje faroja mua ito yirise.
Dios ocare tworénura me]e Na mua, yiyiju Jesus
fariseo gaye tuoiard, ito yicOri judio masa rotirise
riasori masare cuni.

141to bero masare jicori ado bajiro gotiyiju Jesus:

—Mua NarocOti tuoya yure. Ito yicOri tuo masifia
mua. 15 Mani ba sdrise meje faroja fiefiaro mani
yiroca yirise. Mani ya uSiju iti fiefiaro tuolajare itina
suoriti fieflaro ya mani. 16 Mua gamo goje cutijama
tuoya, yiyiju Jesus masare.

17 Tto yicOri masare ware goticori wiju sdjayiju
Jesus. Wiju 1 sdjaroca Ire seniiayijard I réca riasotira:

—Jiju mu masare riasorise gayere queno gotiya
guare cuni, yiyijard inaJesure. 181to ina yija tuocdri,
ado bajiro CudiYiju Jesus:

—¢Yu riasorise gaye queno tuobiti mua cuni?
“Masa 1Ina ba sdrise meje faroja fiefiaro Ina yiroca
yirise”, yu yija, (tu0 masibeati mua? yiyiju ]esus
Inare. 19 Masa Ina ba sdrise jeragaju riti waroja. Ina
ya uSiju meje waroja iti. Ito yicOri Ina ba sdrise réta
budicoaro yiroja, yiyiju Jesus inare.

“Bare jeyaro quenarise riti fia”, yirocu yiyiju
Jesus. 20 Mucana tudi goti quenoyiju Jesus inare:

—Masa ina ya usiju iti feflaro tuolajare itina
suoriti fieflaro yama ina. 2! Ina ya wusiju fiefiaro
tuolacOri ado bajiro fiefiarise yama masa. Manuju
macore rocati yama ina. Riniama.  Siama.

22 Manojo cutird fabojardti rocati yama 1ina.
Géjire gajeoni woama. Nefiarise fiajediro yama ina.
Ruoama. Dios 1 rotirisere cudibeama ina. Gdjerdre
ti tudiama. Gajerdre busituama ina. Ina gajeoni
rdca, “No yiya mana fia gua”, yama ina. “Gajerd
rétoro masird fla gua”, yama ina. Ito yicOri queno
tuolabiticOri rocati yama Inabna. 23 Adi fiefiarise
Najediro yama Ina, Ina ya usiju flefiaro it tuolajare,
yiyiju Jesus Inare.

Gaje maso Jesure iso tworénu swyare gaye
(Mt 15.21-28)

24 Ttijuna wacori Tiro wame cutiri cuto tu ejayiju
Jesus. Ito ejacOri wi sdjayiju 1. Masa Ina masibeto
eja dmoyiju Jesus. Ito bajibojarocati masicOyijara
ina. 25 Ito bajiri sigd Jesus 1 ejare gaye masiyijo. Iso
Rayijo rémd safiagod jaco. Ito bajiri Jesus tu wadicori
iso ya rijomunigéna fiini rijlyijo iso, Jesus riojo.
26 Judio masag® meje fayijo iso. Sirofenicia gago
Nayijo is0. Jesus tu ejacOri Ire josayijo: “Yu maco
1S0 ya usiju réme sdfiagd famo. Ito bajiri iso ya
usiju rému safagére bucdafia mu”, yiyijo iso Jesure.
27Tto yija ado bajiro gotiyiju Jesus isore:

—Cajero judio masare ejabuasuocuja yu, yiyiju
Jesus. Gua masa riojuaju yu mure ejabuaja, riacare
najuro €macOri yaire ecado bajiro bajia, yiyiju
Jesus isore.

28 Jto 1 yija tuocdri, ado bajiro cudiyijo iso:

—Ri ya, yu Hju mu. Ito bajibojarocati yaia bare
jeoado roca fiard boca bara yirdji riaca ina queoris-
ere, ylyijo iso.

29Tto iso yija ado bajiro cudiyiju Jesus isore:

—Queno tuoia mu. Ito bajiri mu ya wiju tudi
wasa. Rama budigoc6ami mu macore ija, ylyiju
Jesus isore.

30 Iso ya wi tudi ejacOri caniado joeju maso iso
jesaroca tiyijo iso. R&m# budigoroju fayijo iso jja.

Tuobiti busibiti yigure Jesus T yisiore gaye

31 Tiro cutona wayiju Jesus. Ito wa rétayiju
Sidon wame cutiri cuto. Ito réta wacuti Decdpolis
wame cutiri cutori cuni rétayiju. Ito réta wacw
ejayiju Galilea wame cutiritaju. 32 Ito 1 fiaroca
tuobiti busibiti yigure dmi ejayijara masa. Ire Ami
ejacori Jesure seniyijard Ina, tuobicure I ya dmo
moa jeotoni. 33 Ito bajiri tuobicure gajerojua ami
wayiju Jesus. Ito yicOri tuobicu ya gadmo gojeriju
dmo wasoa sOcOayiju Jesus. Ito yicOri dmona1ya go
ide amicOri1ya fiemeroju moalayiju busibicure. 341to
yicOri macarucéroju ti muocoOri usi dmiyiju Jesus. Ito
yicOri ado bajiro yiyiju Ire:

—Efata, yiyiju Jesus. “Gamoro tuoya Ija”, yireoni
Nayiju itl griego ocana.

35Ito 1 yirocati tuobicu fabojaruti tuocoayiju ija.
Ito yicori 1 ya fiemero cuni quenacoayiju ire Ija. Ito
bajiri busicoayiju 1 busibicu fiabojaru. 36 Ito yija ado
bajiro masare gotiyiju Jesus: “Gdjerdre goti bato
yibesa mua”, yiyiju Jesus inare. Ito 1 yibojarocati
masa jdjardre goti batoyijara Jesus 1 masiro robo
i yirisere. “Gotibesa”, 1 yibojarocati buto busa
masare goti bato wayijara ina. 37 Ito bajiro Jesus
1yija ti wanucOri, ado bajiro yiyijara ina:

—]Jeyaro 1 yirise quenasacOa, yiyijard masa.
Tuomenare cuni ina tuoroca, busimenare cuni ina
busiroca yami Jesus, yiyijara masa.

8

Cuatro mil Alardre Jesus T ecare gaye
(Mt 15.32-39)

1Tti rumuri mucana tudi jdjard masa minijuay-
jjard Jesus tuju. Jesus tu Ina faroca riti bare jedi-
coayiju Inare. Ito bajiri1 raca riasotirdre jicori ado
bajiro yiyiju Jesus:

2 Anamasare ti maia yu. Bdia rumu tuja yu rica
ina faroca. Ito bajiri bare ma inare. 3 “Bamenati
wasa”, Inare yu yija, ma gudarecoti boga quediraji
ina. Coriard sOju wadiana fardji, yiyiju Jesus 1 raca
riasotirdre.

4Tto 1 yija tuocdri, ado bajiro cudiyijara 1 raca
riasotira:

—Masa faro meje fiajare no bajiro masare bare
eca masiado ma, yiyijaré ina Jesure.

> Ito Tna yija senilayiju Jesus Inare:

—¢Noc0 jaje na]u rucoati mua? y1y1]u Jesus inare.

—Jua amOJeno na]urorl Ma, ylyljara ina.

6 Ito yl]a jacaju masare ruji rot1y1]u Jesus. Ito
yicdri jua dmojeno naju Narisere dmi rucoyiju Jesus.
Itire rucocOri ado bajiro yiyiju Jesus: “Queno ya
mu”, yiyiju Jesus Diore. Ito yicOri naju igata ba-
tocdri T réca riasotirdre Tsiyiju Jesus. Inajua masa
jeyarore batoyijard ija. 7 Ito yicOri wai cuni ja-
beto rucoyijard ina. Waire rucoc0ri, “Queno ya
Dios mu”, yiyiju Jesus mucana. Ito yicOri 1 réca
riasotirdre bato rotiyiju Jesus. 8 Masa farocoti ba
jediyijara. Sigé ruyabeto yaji quenaro fayijard Ina.
Ina ba ruarise dmicOri jua dmojeno jiburi dajoyijara
ina. 9 Itiju Jesus rdca bana cuatro milcd fayijard
masa. Ina ba tioja bero Inare ware gotiyiju Jesus.

10Tto bero cumaju sdjayiju Jesusiracariasotird raca.
Cuma sdjacOri Dalmanuta sitaju wayijara ina.

“Tiyamani lofia guare”, ina yire gaye
(Mt 16.1-4; Lc 12.54-56)

11 Ito Jesus 1 ejaja tuocOri, I rdca busirona 1 tu
ejayijard fariseo gaye tuoiard. I wisajaro yirona
ire seniiayijard Ina. “ ‘Dios cOaru flami T, gua yitoni,
tiyamani mu Iore dmoa gua”, yiyijard ina Jesure.
12 Tto bajiro 1na yija tuocOri, buto usi dmiyiju Jesus.
“Teoro yama yure”, yirocu ito bajiro usi miyiju I:

—¢No yija 8na masa tiyamani yi Io rotiati ina
yure? yiyiju Jesus. Riti muare gotia yu. Tiyamani
yilobicuja yu masare, yiyiju Jesus i rdca riasotirare.

131to yicOri masare cll wayiju Jesuds. Mucana tudi
cumaju sdjacOri, itajura gaje dujajua jéa wayijara
ina.

Fariseo gaye tuoiard ya naju wadare gaye
(Mt 16.5-12)

14 Jesus rdca riasotira bare d&mi ware
dcabojayijard. Ito bajiri ina ya cumaju naju jabetaca
fayiju. 15Ito yija ado bajiro gotiyiju Jesus Inare:

—Fariseo gaye tuolard ya naju wadarise uco
gaye queno tuo masifia mua. Herodes 1 gaye cuni
queno tuo masifia, yiyiju Jesus 1 raca riasotirare.

16 Tto bajiro Jesus 1 yija tuocdri, Inamasi gameri
busiyijara:

—Mani naju rucobejare ito bajiro busiami Jesus,
yiyijard ina.

17 Ina busirise masicdyiju Jests. Ito bajiri ado
bajiro yiyijuI1nare:

—¢No yija, “Naju ma”, yati mua? yiyiju Jesus
Inare. ¢Yure masibeati mua maji? ¢Mua ya usiju

tuo masimena fla mua? yiyiju Jesus inare. 18 Muare
cajea Nabojarocati ti masibea mua. Ito yicOri gdmoro
Nabojarocati tu0 masibea mua. ¢Yuw masiro robo
yu yirisere masibeati mua? yiyiju Jesus Inare.
19 sCo dujamocd najurori cinco mil masa fiardre yu
bare ecaja bero ruyarise noco jiburi dajocati mua?
yiyiju Jesus Inare.

[to 1 yija teocdri, ado bajiro cudiyijara ina:

—Doce jiburi dajocu gua, yiyijara ina.

20 —Sijete najurori cuatro mil masa fardre yu
batoja, Tna ba ruare, ¢nocd jiburi dajocati mua?
yiyiju Jesus 1 rdca riasotirdre.

—Siete ]1bar1 dajocu gua, yiyijara ina.

211to yija ado bajiro yiyiju Jesus Inare:

—¢Tuo masibeati mua maji? yiyiju Jesus.

Betsaida gagw cajea macure Jesus 1 yisiore gaye

22 Tto bero Jesus ire suyara rdca Betsaidaju
ejayiju. Ito Tna ejaroca cajea macure ami ejayijara
masa Jesus tu. Ire josayijard ina cajea macure I
moaiatoni. 231to yija cajea macu ya dmo fiacOri Ire
téa wayiju Jesus iti cuto sOjua busacd. Ito yicOri
1 ya go idena cajea macure 1 ya cajea moaiayiju
Jesus. Ito yicOri ado bajiro Ire seniiayiju: “¢Ruyuati
jabeto?” yiyiju Jesus cajea macure. 24 Ito bajiro
1 yija cajea tibicu tisuoyiju jabeto. Ito bajiri ado
bajiro cudiyiju 1:

—Tia yu jabeto. Ito bajibojarocati masare yu
tija, yucu warero bajiro bajia, yiyiju 1.

25Ttoyija Jesus mucana tudi moaia quenoyijuiya
cajeare. Ito 1 yija bero queno ticoayiju fja. Najediro
queno ruyuyiju ire ija. 26 Ito yija Jesus ado bajiro
gotiyiju Tre:

—Mau ya wiju tudi wasa. Cutoju cuni sdja wa
yibeja. Ito yicOri gdjerdre cuni goti bato yibeja,
yiyiju Jesus ire.

Dios T coaru fiami Cristo, yi Pedro T goti quenore
saye
(Mt 16.13-20; Lc 9.18-21)

271to1yija beroirdca riasotird raca wayiju Jesus,
Cesarea Filipo wame cutiri cuto tu. Ma Ina waroju
Iracariasotirare ado bajiro seniiayiju Jesus:

—¢No bajiro yati masa yure ina tija? “;Nimu Rati
1?” 1na seniiaja, ¢no bajiro cudiati géjerd? yiyiju
Jesusirdca riasotirare.

28Tto Tyija:

—Ado bajiro yama masa mure: “Juan masare
idé guri masu lami”, yima. Gajerd Ina yijama, “Elias
Nami”, yima Ina. Gdjerd Ina yijama, “Diore goti Isiri
masu flami”, yima 1ina, yiyijard ina Jesure. Ito yija
ado bajiro inare senilayiju Jesus:

29 —;Muama, flimu flami, yati mua yure? yiyiju
Jesus.

Ito1yija ado bajiro cudiyiju Pedro ire:

—Mauti fia Cristo, Dios 1 cOary, yiyiju 1 Jesure.

30Tto bajiro 1 yija tuocdri:

—Gdjerdre goti batobesa mua, yiyiju Jesus 1 raca
riasotirdre.

Yure stard yirdji, Jesus 1 yire gaye
(Mt 16.21-28; Lc 9.22-27)

311to yija Jests ado bajiro Inare riasosuoyiju:

—Yuti fia Masa Rijoru. Bu] ato toba]agu yiguja yu.
Paia sjard, judio masa rotirise riasori masa, ito
yicOri bucurd cuni, “Dios Macue meje fia mu”, yird
yirdji ina yure. Ito yicori yure siard yirji. Tna siaja,

godacoagu yiguja yu maji. Godabojaguti udia ramu
bero mucana tudi catlgu yiguja yu, yiyiju Jesus
inare. 32 Ito bajiro Inare gotigu quenaro gotiyiju
Jesus. Itire 1 busija tuocOri, ricati ami wayiju Pedro
Jesure. Ito yicOri, “Yibesa mu itire”, yi tudiyiju
Pedro Jesure. 33 1Ito 1 yija tuocOri, juda ragayiju
Jesus. Ito bajiro yicOri1raca riasotirdre tiyiju Jesus.
Ito yicOri ado bajiro oca séorise raca gotiyiju Jesus
Pedrore:

—Raémda uju Satanas wame cutiga bajiro busia
mu, yiyiju Jesus Ire. Yu rdca habesa mu. Wasa
mu. Dios 1 tuoiaro bajiro meje tuoia mu. Masa ina
tuolabojaro bajirojua tuola mu, yiyiju Jesus Pedrore.

341to yija 1 raca riasotird, gajerdre cuni jimioyiju
Jesus. Ito yicOri ado bajiro gotiyiju I:

—SIgé yure I suya amoja, 1 ye RNaroti tuoiabiticOri
yujuare tuo mai suyagu yiguiji. Yucu gajagu robo
bajiro tobujabojaguti yure riti suyagu y1gu1J1 1
35 No 1 catirise maibojaguti godagu yiguiji. Ito
bajibojarocati yure tuorénugd, yu oca 1 gotija tuo
junisinicori ina slag@ama catitifiare gaye bujagu
yiguiji. 36 Sigi adi macdarucéiroju gajeoni jeyaro
1 bujabojaja, 1 ya usi jeame @juroju iti waja, 1 ya
gajeoni 1 bujabojare fie waja ma. 37 Ne mani ya
usi réto busaro waja cutirise manoja. Catirati Dios
rdca mani oca quenoja quena. Mani godaja bero
irdca oca quenore manoja ija. 38 Adi rumuri géna
Nefaro yiri masa fiama. Ito yicOri Diore tuorénura
meje flama Ina. Ito bajiri, “Jesure réacubuogu Na
yu”, yi tuola bojobesa ina tiro riojo. Ito yicOri
fie bojore mano yu oca gotija quena. No yure
masigé Nabojaguti yure 1 bojoja, ito yicOri yu oca
masibojagutiibojoja, yu tudi ejari rumu ito bajiroti

ire bojogu yiguja yu cuni. Yu Masa Rijoru facOri
yu Jacu Dios T busurisena tudi ejaga yiguja yu. Ito
yicOri T flaro glna dngel mesa raca ejagu yiguja yu,
yiyiju Jesus.

9
1Tto yija gaje goti remoyiju Jesus nare:
—1Ire tuorénurare Dios 1 miojuja, I masirisena mio-
]uga yiguiji. Riti muare gotia yu. Mua coriard adiju
fiard mua godaroto riojua ito bajiro 1 yisuoja tira
yirdji mua, yiyiju Jesus inare.

Ina tiro riojo Jestis T godo wedire gaye
(Mt 17.1-13; Lc 9.28-36)

2 Co @mojeno amuari bero Pedro, Santiago ito
yicOri Juanre cuni dmi wayiju Jesus Umari turia
joeju. Itoju Ina ejaroca Ina tiro riojo JesusIya rio
gajero bajiro godo wediyiju. 31 ya yutabuju buto
busa botiyiju. Ito yicori yoyijuIya yutabuju. Bmua
bueribotiro bajiro botiyiju. Saya coereréto busaro
botiyiju 1 ya yutabuju. 41Ito ina tiroca Elias flayory,
ito yicOri Moisés fiayoru cuni goaloyijard Jesus tu. Ito
bajiri Jesus raca Ina busija tiyijara ina.

5-6 Itire ticOri buto gliiyijard Pedro mesa. Buto
glicOri queno tuoia masibisiju Pedro. Ito bajiriado
bajiro yiyijuT:

—Tuoya yu Hju mu. Gua adoju fiaja quenasacoa.
Muare wi meni Tsiruja gua. Mure co wi, Moisésre
gaje wi, ito yicori Eliasre gaje wi meni Isiruja gua,
yiyiju Pedro Jesure, queno tuolabiticOri. 7 Ito yija
ide buere ruji ejacdri Jesus, Moisés ito yicori Eliasre
cuni glimayiju. Ito yicOri bueri watoju oca ruyuyiju:

—Ani, yu Macuti fiami. Ire maisacda yu. Ire queno
teoya mua, yi ruyuyiju oca.

8 Najasaroti, ti batocdri Jesure riti tiyijard ina.
Gajerdma ruyubisijard Tja. Jesus sigéti Rayiju Ina
raca.

91to yija turia joe fana roja wayijard Ina udiarati
Jesus rdca. Inaroja waroca ado bajiro rotiyiju Jesus
Inare:

—]Jiju mua tigore gdjerdre gotibeja. Yu fia Masa
Rijora. GodacOri mucana tudi catigu yiguja yu. Yu
tudi catiroto riojua mua tigore gajerdre gotibeja
maiji, yiyiju Jesus inare. 10Ire queno tuocdri gdjerdre
gotibisijara 1na. Ito bajibojarocati inamasiti gameri
senilayijara:

—¢Ne yireoni fiati? “Godacdri mucana tudi
catigu yiguja yw”, yire, yiyijard ina. 11 Ito bajiri
Jesure seniiayijard ina:

—¢No yija, “Cristo ejaroto riojua ejagu yiguiji
Elias”, yati judio masa rotirise riasori masa? yiy-
ijard ina Jesure.

121to 1na yija tuocOri:

—Riti fia.  Elias flayora robo bajigu cajero
ejasuogu yigulji. Jeyaro quenorocu ejagu yiguiji
i. Ito bajibojarocati yu Masa Rijoru fagé quena-
beto junirise bujagu yiguja. Ito yicOri masa yure
récubuomenaji. Dios oca tuti ucagore bajiroti yure
rétaro yiroja. 13 Riti muare gotia yu. Elias fiayoru
robo bajigu iti ramuti ejacoaqui ija. Ito bajibojaro-
cati masa Ina dmoro bajiroti fiefiarise yica ina Ire.
Dios oca tutiju ucagore bajiroti rétacu Elias robo
bajigure, ylyiju Jesus Inare.

Rama sdriagére ramsre Jesus T bucdare gaye
(Mt 17.14-21; Lc 9.37-43)

14 Tto yija gajerd 1 rdca riasotiri masa tu tudi
ejayiju Jesus. Itoju ejacOriI rdca riasotird tu masa
jdjard@ Tna faja tiyiju Jesus. Ito yicOri judio masa
rotirise riasori masa 1 raca riasotiri masa raca
ina glmeri busija ti ejayiju Jesus. 15 Jesus 1 ejaja
ticOri, buto wanuyijara ina. Ito bajiri 1 tu imaquedi
wayijard senird ward. 16T tu Ina ejarocati seniiayiju
Jesus Inare:

—¢Ina rdca fieonire gameri busiri mua? yiyiju
Jesus Inare.

17Tto 1 yija tuocdri, masa watoju sigé ado bajiro
cudiyiju Jesure:

—Tuoya riasoge mu. Yu macu 1 ya uSiju rama
safagé Namil. Ito yicOri busibicu ami1yu macu. Ito
bajiri ire mu tuju dmi wadibu yu. 18 Yu macu ya usiju
sdjacOri 1 quedi quearoca yami réamé. Ito yicOri
yu macu ya risere somo jairo budia. Guji cuni
canamuocOri ruju cuni tutua jedicoami 1. Nocd
mejeti rémaé 1 ejajare ito bajiroti baji fiami yu
macu. “Yu macu ya uSiju réma sdflagare buctafia”,
yibojabu yu mu raca riasotirdre. Rémidre buca
masibeama ina, yiyiju 1 Jesure.

19Tto 1 yija tuocOri, ado bajiro cudiyiju Jesus:

—Yure teorénumena fia mua maji. Yoari mua
raca Naboja yu. Ito bajibojarocati yure tuobea mua
maji, yiyiju Jesus 1 rica riasotirdre. Yu tu dmi waya
macuacare, yiyiju Jesus.

20 Ito 1 yija tuocOri, Jesus tuju dmi wayijara ire.
Jesure ticOri macuacd 1 cd quediroca yiyiju ramé.
Ito bajiri jacaju quedi queacOri tunu clifiayiju

macuaca. Ito yicorilyarise somo budiyijuire. 211to
yija Jesus senilayiju macuaca jacure:

—¢NocO rodori tujati mu macu ito 1 bajiroca?
yiyiju Jesus ire.

Jesus ito1yija tuocdri, ado bajiro cudiyiju I:

—]Jaibicuacd fag@juti ito bajiswoqul yu macu.
22 Coji meje jeameju ire queo tiayiju ramd. Ito yicOri
ide fariju cuni ire queo roayiju rémé ya macure
Siarocu. Mu guare ejabua dmojama, guare ti maicori
guare ejabuaya mu, yiyijuiJesure.

23Tto 1yija tuocOri, ado bajiro yiyiju Jesus ire:

—Mau yure tuojama, fiejua buto josarise manoja,
yiyiju Jesus ire.

24Tto1yija tuocdri, ado bajiro cudiyiju 1:

—“Yu macure yisio masiguiji Jesus”, yi tuoia yu.
Ito bajiri buto busa yu tuotoni, yure ejabuaya mu,
yi busiyiju T awasdre raca Jesure.

25 T awasdja tuocdri, jdjard busa minijuayijara
masa Jesus tuju. Ito bajija ticori, ado bajiro rém#re
oca s€oro busiyiju Jesus:

—Tuoya réamé mu. Masa ina busibitiroca, Ina
tuobitiroca cuni ya mu. Ito bajiri macuaca ya usire
budigo rotia yu muare. Ito yicOri mucana tudi ire
sdjabesa mu, yiyiju Jesus ramadre.

26 Tto 1 yiroca rémué awasacOri macuacd 1 cd
quediroca yiyiju 1. Ito yicOri 1 ya usiju sdfiabojaru
budigocoayiju Tja. I budigorocati cdgi bajiro baji-
coaylju macuacd. Ito bajija ticOri: “Cdcoami”, ylyi-
jard masa. 27Ito ina yibojarocati Jesus macuaca ya
dmona téa wamuoyiju re. Ito 1 yirocati réagdcoayiju
Ija.

28 Ito yija bero wi sdjayiju Jesus. Ito I sdja waroca
Ire senilayijard Ina1rdca riasotiri masa:

—¢No yija bucda masibiti gea rémare? yiyijara
ina Jesure.

29 Ado bajiro Inare cudiyiju Jesus:

—Bamena riti Diore senicori, ani rém#é robo ba-
jigure bucta masirdji mua, yiyiju Jesus inare.

Yure siard yirdji, mecana Jesus 1 tudi gotire gaye
(Mt 17.22-23; Lc 9.43-45)

30-31 Ttijuna wayijard Ina Jesus ito yicOri I raca
riasotird cuni. Galilea sita Ina wa rétaroca 1 réca
riasotirare riasoyiju Jesus. Ito bajiro inare 1 riaso
Nariju masa Ina masire amobisiju Jesus.

—Yu fia Masa Rijoru. Yure fiacOri slard yirdji
masa. Godacoagu yiguja yu. Ito bajibojaguti udia
rumu bero tudi catigue yiguja yu mucana, yiyiju
Jesus Inare.

321 gotirisere queno tuo masibisijard ina. Ito
yicOri buto Jesure seniia guiiyijard Ina.

¢ Nimu fiati Aasagu flaroca? Tha yi senilare gaye
(Mt 18.1-5; Lc 9.46-48)

33Itijuna wana Capernaumju ejayijard Ina. Itoju
ejacOri wi sdjayijard Ina. Iti wiju sdjacdri, ado bajiro
Inare seniiayiju Jesus:

—¢Ma wadird feonire gdmeri busiri mua? yiyiju
Jesus inare.

34 Jesus 1 seniiaja tuobojarati cudibisijard ina.
“:Nimu faguijida fiasags mani wato?” yi gimeri
busiyijard 1na maju wadird. Ito bajiri Jesus 1
senilaja cudibisijard Ina Tja. 35 Tna cadibejare ru-
jiyiju Jesus. Ito bajiro yicdriIraca riasotirdre jimio
jeocdyiju Jesus:

—Sigé flasagu 1 fia dmoja, “Nasabicu fia yw”, yi
tuolagé yiguiji 1. Ito yicOri masa jeyarore moa Isigi
yiguiji, yiyiju Jesus Inare.

36 Ito yija ina watoju macuacare cllyiju Jesus. Ito
yicOri macuacare ami jeoyiju Jesus. Ito bajiro yicori
Inare ado bajiro gotiyiju:

37 —No yure racubuogu dni macuacare boca
dmigéti, yure boca amigére bajiro yamii. No yure
boca dmigéti yu sigére meje boca amiguiji. Yure
cOarure cuni boca dmiami, yiyiju Jesus.

Manire tuo tudibicu 1 fiagulji mani baba, Jesus T
yire gaye
(Mt10.42; Lc 9.49-50)
381to yija ado bajiro gotiyiju Juan Jesure:
—Guare riasogu, tuoya mua. Mu wamena suoriti
riamare bucdagire tice gua. I mani rica fiagé meje
Najare, “Yibesa”, yicu gua ire, yiyiju Juan Jesure.
39Tto1yija tuocdri, ado bajiro cudiyiju Jesus:
—Queno yami 1. Ito bajiri ire réobesa, yiyiju
Jesus. Sigi yure réacubuocOri tiyamani 1 yi Ioja bero
fiefarise busitubiquiji yure. 40 Ito bajiri manire tuo
tudibicu 1 fiaguiji mani baba. 41 Riti muare gotia
yu. Dios 1 cOaru Cristo fia yu. Ito bajiri yu fiard mua
Najare gaji muare ide 1 ioja ticOri, wanugé yiguiji
Dios. Ito bajiri muare queno 1 yijare ire waja yigu
yiguiji Dios, yiyiju Jesus inare.
Neflaro mua yiuwyaja guijorise fia, yi Jestis i riasore
saye
(Mt 18.6-9; Lc17.1-2)
42 Tto yija 1 rdca riasotirdre ado bajiro gotiyiju
Jesus:

—No macuaca yure tuorénusuogure feflaro
yiroca gaji I yija, Ire buto waja senig# yiguiji Dios.
Quenogorama ito bajiro yigure I ya dmumaju
gataga jajoca sia yocdri riaca &caroju ructaja
quenaroja, yiyiju Jesus Inare. 43 “Mua fiefiaro
yirise jidicafia mua”, yirocu ado bajiro gotiyiju
Jesus Inare: Mua ya dmona fiefiarise mua yija itire
jatacdfia. Manire co duja dmo manija quenabetoja.
Ito bajibojarocati jua 8mo, dmo cutird fabojardti
jeame @juroju mani waja réto busaro quenabeto
yiroja. 44 Itoju jeame yatirime meje fiaro yiroja.
Ito yicOri co rumu ruyabeto rujure bard yirdji
becoa. 45 Mua ya gubona fiefiarise mua yija itire
cuni jatacOfia. Manire co dwja gubo manija
quenabetoja. Ito bajibojarocati jua gubo, gubo
cutird fabojardti jeame &juroju mani waja réto
busaro quenabeto yiroja. 46 Itoju jeame yatirime
meje faro yiroja. Ito yicOri co raumu rauyabeto
rujure bard yirdji becoa. 47 Mua ya cajeana
Nefarise mua yija itire ruacdofia. Manire co dyja
cajea manija quenabetoja. Ito bajibojarocati
jed cajea, cajea cutird Nabojardti jeame &juroju
mani waja réto busaro quenabeto yiroja manire.
48 [toju jeame yatirime meje fiaro yiroja. Ito yicori
co rumu ruyabeto rujure bard yirdji becoa, yiyiju
Jesus inare.

49°Mani jea wuaja, iti juniro bajiro tdbujara yirdji
Diore tuorénumena. 50 Quenarise fia moa. Ito
bajibojarocati moa ocarise iti jedija mucana tudi
ocabetoja ja. Ito bajiri waja mano bajiroti fiaroja
moa Jja. Ito bajiri moa queno ocarise bajiro bajira
fiafia mua. Ne oca manoti fiafia mua. Ito yicori

sigéi robo bajiro tuoia fiafia mua, ylyiju Jesus I raca
riasotirdre.

10

Manojore jidicdre ma, yi Jesus i riasore gaye
(Mt 19.1-12; Lc 16.18)

1 Capernaumju fiacori Judea sitaju wayiju Jesus.
Ito ejacOri Jordan wame cutirisa boejuaju wayiju
Jesus. Itoju masa jdjard minijuayijard mucana
Jesus raca. Ina ejaja ticOri, inare riasoyiju Jesus 1
yisotiro bajiroti. 2 Jesus masare 1 riaso faroca I tu
ejayijara fariseo gaye tuolard. Jesus 1 tuo wisajaro
yirona ado bajiro ire senifayijard ina:

—¢;Bmugé I manojore cdaja, fefarise fati iti? yiy-
ijard ina Jesure. 3Ito 1Ina yija ado bajiro cudiyiju
Jesus:

—¢No bajiro muare rotiyijari Moisés fayora?
yiyiju Jesus inare.

4Ito1yija tuocdri, ado bajiro cudiyijara ina:

—Ado bajiro gotiyiju Moisés fiayoru: “Sigid mano-
jore 1 cda dmoja papera ucargja. ‘Ya manojo te
Namo. Ito bajiri isore cdagéi ya y+’, yire papera uca
tlocOri, isore cdagé yiguiji 17, yiyiju Moisés fayory,
yiyijara fariseo gaye tuolard Jesure.

5Tto 1na yija tuocdri, ado bajiro yiyiju Jesus:

—Meua ya uSiju tuo terd mua fajare manojore
cOare gaye réobisiju Moisés. 6 Jane mejeju cajero
masare rujeosuogu émugé ito yicOri romiore cuni
rujeoyiju Dios. 7 Ito bajiri manojo bujacori ri-
cati fagé yiguiji @mugé T manojo raca. Ito bajiri
jacusabatia tu butogoroama fasabiquiji 1 Ija. 8 Ito
yicOri manojo raca jaara fabojardti sigére bajiroti

Nardji Ina. Ito bajiri jéard meje fardji. Sigé bajiroti
jiroti flama Ina, Dios 1 tiro riojo. Ito bajiri manojore
cOare ma ija, yiyiju Jesus Inare.

10Wiju sdja wacOri Jesure 1 gotirisere seniiayijard
Ina1rdcariasotiri masa. 111to Ina yijare ado bajiro
cudiyiju Jesus:

—No manojore cdagé quenabeami. Ito yicOri
gajeo 1T manojo cutija rocati yige bajiro yami 1.
Cajero 1 manojo cuatisuogore fiefiaro yiga yami
focé. 12Tto bajiroti romio cuni, iso manujure cdagd
quenabeamo. Ito yicOri gdji iSo mansju cutija
rocati ajego bajiro yamo iso. Cajero iSo manuju
cutisuogure feflaro yigo yamo iso, yiyiju Jesus Inare.

Riacare queno yijaro Dios, Jesus Tyire gaye
(Mt 19.13-15; Lc 18.15-17)

13 Riacare téa wadiyijard masa Jesus tujua.
Riacare T moalare dmoyijard masa. Ito bajiro Ina
yija ticOri, ado bajiro yiyijara Jesus raca riasotiri
masa:

—]Jesure wusirioro yibesa mua, yiyijard ina
masare. 14Itire ticOri junisiniyiju Jesus. Ito bajiri1
rdca riasotirare ado bajiro gotiyiju Jesus:

—Riacare réobesa, yu tu wadijaro ina. Riaca
flama yure queno tuorénurd. Ina robo yure queno
tuorénurdre 1 rotiroju miojugs yiguiji Dios. 15 Riti
muare gotia yu. Rlaca queno cudi dmoama Dios 1
rotirisere. No riaca ina cudiro bajiro cudibicu Dios
irotiroju ejabiquiji, yiyiju Jesus 1 raca riasotirdre.

16 Tto yicOri riacare ami jeoyiju Jesus. Ito bajiro
yicOri 1 ya 8mona Inare moa jeoyiju. Ito yicOri:
“Queno yijaro Dios muare”, yiyiju Jesus riacare.

Gajeonire buto maisabeja quena, Jesus 1 yire
gaye
(Mt 19.16-30; Lc 18.18-30)

17 Ttijuna Jesus 1 wasuorocati 1 tuju limaquedi
ejayijuéamugé. Jesusriojo ejacOri rijomunigdna fini
rijlyijuaI:

—Twuoya Riasogue mu. Quenagé fia mu. Dios réca
catitifla amoa yu. ¢No bajiro yiguti yu Dios raca
catitiflarocu? yiyiju1Jesure.

18Tto 1 yija tuocOri, ado bajiro cudiyiju Jesus:

—¢No yija, “Quenagé fia mu”, yati mu yure? Dios
sigiiti iami quenagé. 19 Dios 1 rotirisere masia mu.
Ado bajiro gotia iti: “Masare siabesa. Manojo cutigu
gajeo raca ajebesa. Rinibesa. Gdjire busitubesa.
Gdjerdre ruobesa. Mu jacu, mu jacore cuni queno
récubuoya”, yi gotia Dios oca. Itire masia mu,
yiyiju Jesus ire.

20Tto 1 yija tuocOri, ado bajiro yiyiju:

—Tuoya Riasoga mu. Dios 1 rotirisere masicori
mamu Nagéjuti queno cadicua yu, yiyiju1]Jesure.

211to Tyija tuocdri, Ire ti maiyiju Jesus:

—Coji gaye mu yiroti ruya maji. Mu ya gajeoni
gdjerdre Isi jeocdfia. Iti waja bujacOri bojoro
bujardre Tsifia. Mu ito yija Gimac@ju Dios tu ejacori
jairo waja bujagu yiguja mu. Ito bajiri yu gotirisere
cudiya. Ito yicOri yu rdca waya, yiyiju Jesus ire.

22Tto bajiro Jesus busija tuocori, bojori bujayiju 1.
Gajeoni jaigu NacOri itire buto maiyiju 1. Ito bajiri
Jesus busire tuocori bojori bujaguti wayiju 1.

23 Tto yija Jesus 1 réca riasotirare ti batocdri ado
bajiro busiyiju:

—~Gajeonijairdre josarifiaro yiroja Diosirotiroju
ina ejaroto, yiyiju Jesus Inare.

24Tto bajiroiyija tuocdri, ucayijard irdcariasotiri
masa. Ito bajiri muacana inare goti remoyiju Jesus:

—Tuoya yu ria mua. Gajeonire riti tuoiardre
josari faroja Inare Dios 1 rotiroju Ina ejaroto.
25 Gawa jota gojere camello I réta wa dmobojaja
josari fiaroja Ire. Ito bajibojarocati gajeoni jaigu
Dios T rotiroju I wa dmobojaja josari busa fiaroja Ire,
yiyiju Jesus 1 raca riasotirdre.

26Tto bajiro 1 busija tuocori, buto oca jaiyijara ina.
Ito bajiri inamasiti gdmeri senilasuoyijara:

—Riti 1 yijama, sigé Dios tu ejabiquiji, yiyijard
Ina.

27Tto yija Jesus Inare ti maicOri, ado bajiro inare
gotiyiju:

—Masa eja masiado manoja. Josari faroja Inare.
Dios sigiti jeyaro masigé fiami. Nejua josarise
manoja ire, yiyiju Jesus Inare.

28Jesus ito yija tuocdri, Pedro cudiyiju ire:

—Queno teoya mu. Gua ya gajeonire jidicacori
mure suya gua, yiyiju Pedro Jesure.

29-30Tto 1 yija ado bajiro cudiyiju Jesus:

—Riti muare gotia yu. Gdjerdre Dios oca gotirona
yure suyacori ina fiardre cli ward yirdji coriara. Ina
ocabajird, ina jacu, Ina jaco, Ina ria ito yicOri ina ya
wesecare cuni cll ward yiréji Ina yure sayarona.
Ito bajiro yirdji Ina gdjerdre Dios oca goti dmord.
No yure suya dmocOri I fardre cli wacure, queno
yigu yiguiji Dios Tre. Jaje wiri, wesecari, ocabajird,
jacosaromia ito yicOri ria jdjard isigé yiguiji Dios
ire. Ito bajibojarocati yure suyacOri quenabeto
tObujagu yiguiji 1. Ito bajicOri ija catitifare Isigd
yigulji Dios ire. 31 Coriard adocdta fasari masa

fiabojarati, ija Dios tu ejacori Nasari masa meje fiara
yirdji Ina. Gdjerdma adocdta fiasard meje fiabojarati
ija Dios tu ejacOri Nasari masa fard yirdji ina, yiyiju
Jesus Inare.

Yure stard yirdji, Jesus Tyi busisusare gaye
(Mt20.17-19; Lc 18.31-34) .

32 Jerusalénju wara mana wayijard Ina. I réca ri-
asotird riojua wayiju Jesus. Ito Ire Ina suya waroca
tuola oca jalyijard Ina. “¢No yija Jerusalénju I waja
giiibeati Jesus?” yi tuolayijard ina. Inabero suyardma
buto gliyijard. Masa Ina glija ticOri, ricati 1 raca
riasotirdre goti remosusayiju Jesus i godaroti gaye:

33 —Queno tuoya mua. Jerusalénju ward ya
mani. Itoju Masa Rijoru yu Najare yure fiard yirdji
masa. Paia wjard ito yicOri judio masa rotirise
riasori masare cuni Isirona yure fiard yirdji ina. Ito
bajiri yure boca dmicdri sia rotird yirji ina. “Imo
ire siafia”, yird yirdji ina gawa masare. 34Ito yicOri
yure aja tudird yirdji ina. Yure go ide eobate gurd
yirdjiIna. Yure bajera yirdji ina. Ito yicOri yure siard
yirdji ina. Ito bajibojarocati udia rumu bero tudi
catigus yiguja yu mucana, ylyiju Jesus Inare.

Santiago mesa Jesure ina seniia dmore gaye
(Mt 20.20-28)

35 Ito yija Zebedeo ria Juan, Santiago cuni eja
ragayijara ina Jesus tu:

—Tuoya Riasogu mu. “Ado bajiro guare queno
yiya”, mure gua senija mu cudire dmoa gua, yiyijara
ina Jesure.

36 Tto 1na yija tuocOri, ado bajiro cudiyiju Jesus:

_ —¢No bajiro yu yire dmoati mua? yiyiju Jesus
Inare.

37 —Mu rotiroju gua ejaroca mu rdca guare ruji
rotiba mu. Sigére mu riojocadujaju ito yicori gdjire
mu gacodujaju mu ruji rotire dmoa gua, yiyijara ina
Jesure.

38 Ito Ina yija twocdri, ado bajiro cudiyiju Jesus:

—Maua yure senibojarisere queno teo masibea
mua. Quenabeto yu tuolaroca yird yirdji masa yure.
¢Yure bajiroti quenabeto tuoia fiemecuti masird
yirdjida mua cuni? yiyiju Jesus inare.

39 —Nemecuticdriji gua, yiyijard ina Jesure.

Ito ina yija ado bajiro yiyiju Jesus:

—Riti muare gotia yu. Quenabeto yu tuoiaro
bajiroti quenabeto tuolard yirdji mua cuni. 40 Ito
bajibojarocati yu rdca muare ruji roti masibea yu.
Yu riojocaduja, gacoduja cuni Dios sigati yu tu ru-
jironare rotigu yiguiji. Itoju rujiado inare queno
isigé yiguiji Dios, yiyiju Jesus inare.

41Tto bajiro ina busija, gijera Jesus raca riasotira
jua dujamoco fard taoyijara. Ito bajiri inare tuocOri
Juan, Santiagore cuni junisini tiyijara ina. 42 Ito
bajija ticOri, Inare jimioyiju Jesus:

—WI1 yju Sigé 1 faja iti wi glnare roti masiguiji. Ito
bajiroti masa uju Sigéi 1 flaja wiujardre roti masiguiji
1. 43 Inare bajiro bajibitirsja muare. Ado robojua
bajia. Mua wato no uju fla dmogéti gajerdre moa isija
quena. 44 No fasagu fla dmogdati gajerdre ejabuaja
quena. Inare moa isiri masu robo bajiroti 1 moa
isija quena. 45 Yu fia Masa Rijoru. Masa yure moa
Isijaro yiroca meje wadicue yu adi sitaju. Masare
ejabuarocu wadicu yu. Masare goda Isiroca wadicu
yu. Ito yicOri Ina fefiaro yirise waja, waja yi Isiroca
wadicu yu, yiyiju Jesus Inare.

Cajea macwure Jesus 1yisiore gaye
(Mt 20.29-34; Lc 18.35-43)

46 Mucana wacOri JericO wame cutiri cutoju
ejayiju Jesus ire suyard rdca. Iti cutoju Jesus
1 budiroca 1 réca riasotird rdca, masa gajerd
suyayijard ire. Ina wari ma tu rujiyiju tibicu, Bar-
timeo wame cutige. Timeo macu Hayiju 1. Gajeoni
macu Nari gdjerd Ire queno yitoni buto josayiju
Bartimeo. 47 Jests Nazaret gagu1réta waja tuocdri,
buto awasdre raca ire jiyiju tibicu:

—Tuoya Jesds mu. David fayoru janerabatia
janami fia mu. Ywre ti maifia mu, yiyiju tibica
Jesure.

48 Tto bajiro 1 yija tuocOri, jdjard ire tudiyijara
tibicure: “Busibesa mw”, yiyijard masa ire. Ito ba-
jiro na yibojarocati buto busa awasayiju mucana:

—Tuoya David janami mu. Yure ti maifia mu,
yiyiju tibicu Jesure.

49 Tto bajiro tibicu 1 yija tuocOri, tuja régacoayiju
Jesus jja.

—1re jiya mua, yiyiju Jesus masare.

[to1yija tibicure jiyijara ina:

—Wanu oca séofia. Ito yicOri wamu ragafia. Jesus
mure jiami, ylyijara masa tibicure.

50 Ito bajiro ina yija tuocdri, Jesus tuju warocu
yutabuju joegadore ruacdri bubu quedi réagé
wayiju 1. 511 ejaja ticori, ado bajiro yiyiju Jesus ire:

—¢No bajiro yu yire dmoati mu? yiyiju Jesus ire.

—Tuoya Riasogue mu. Yu ya cajea ruyubea yure.
Ti &moa yu, yiyiju tibicu Jesure.

52Tto yija ado bajiro ire cudiyiju Jesus:

—Wasa mu. “Jesus yure yisiocOgi yiguiji”, mu yi
tuolajare mure yisioa yu, yiyiju Jesus tibicure.

[to bajiro Jesus1yirocatiticoayiju tibitibojaruija.
Ito bajiri Jesure suya wayiju 1 tibitija bero ticori.

11

Jerusalénju Jesus T ejare gaye
(Mt21.1-11; Lc 19.28-40; Jn 12.12-19)
1Jerusalén sojua busa Olivos wame cutiri turia
tu ejayijara. Itoju jua cuto Nayiju. Betfagé, Betania
wame cutiri cutori fayiju iti turia tu. Ito tu busa
ejacori 1 rdca riasotiri masa jaardre cOayiju Jesus.
2 Ado bajiro gotiyiju Jesus Inare:

—NMani riojo fiari cutoju wasa. Itoju burro macu
sia raglrure bujard yirdji mea. Noa masa muja
jeala yiya macu faguiji maji. Ire 6jama. Ito yicori
ire mi wadiba. 3 Gdjerd muare seniiaja: “¢No yird
ire &mi wati mua?” Inayija, ado bajiro cudiba mua:
“Mani Bju dmoami ire. Ito bajiri &mi waju gua. Noco
mejeti juda cOagé yiguiji mucana”, yi gotiba, yiyiju
Jesus ina jaarare.

41to 1 yija tuocOri, wayijard ina. Ito ejacOri maju
Tna sia ragorure ti bujayijard ina. Soje tuti ragoyiju 1.
Ire bujacori Gjayijard ina.

5Itoju fard Inare ado bajiro seniiayijara:

—¢No yirona yati muaa? ¢No yija burro macure
Ojati mua? yiyijara ina.

6 Ito Tna yija tuocdri, Jesus 1 rotiado bajiroti
cudiyijard ina. Ito bajiri itiju gina Jesus raca ria-
sotirdre wa rotiyijard. 7 Ito yija burro macure ami
wayijard Jesus tuju. Ito yicOri Tna ya yutabujuri
burro macu joeju jeoyijard. I tuina dmi ejarocati

burro joeju muja jeayiju Jesus. 8 Jdjard masa Ina
ya yutabujuri ruacori 1 riojua yutabujuri eyocti
yuyijard ina. “Gua Yju fia mu”, yirona ito bajiro
yiyijard masa Jesure racubuord. Gajerd mimi caeri
jatacori jidicl yuyijara 1 cudatoni.

9Jesusriojua imat&ara cuniiberojua suyara cuni
ruje awasdyijard masa wans quenara:

—Dios sigati ami quena busagu. Dios Macu 1
cOara Hju quenagé flamil. 19Manifiicu David fiayoru
I rotija quena fiayiju. Ito bajiroti quenari rodo
faro yiroja mucana. Dios sigéti flami quena busags,
yiyijard Ina wanu quenara.

11 Tto bajiro 1na yiroca riti Jerusalénju ejayiju
Jesus. Ito ejacOri Dios ya wi sdjayiju 1. Jeyaro ti
batoyiju Jesus. Ito bero iti raioja ticori, Betaniaju
tudi wayiju Jesus Irdca riasotird rdca. Jua gubojeno
Nayijard Ina, I raca riasotira.

Higuerarica manigare Jesus i rojare gaye
(Mt 21.18-19)

12 Gaje rumu Betaniana wayijara ina. Ina waroca
Jesus fiiocOyiju. 13 SGjuna higuera wame cutiricu
tiyiju Jesus. Rdjagé robo bajirica facu higuera
wame cutirice. Queno ji cuatiyiju. Ito bajiri tigu
wayiju Jesus higueragu ricare barocu. Ito bajibo-
jarocati higueragu tu ejacori ju riti bujayiju Jesus.
Rica mafiiju cama meje fajare. 14 Itigu rica manija
ticOri, ado bajiro yiyiju Jesus itigure:

—Mau ya ricare tudi bamenaji masa. Rica mano
yiroja ija, yiyiju Jesus itigure.

Ito bajiro 1 busija tuoyijard 1 raca riasotira.

Dios ya wiju niyeru wasoari masare Jesus 1
bucdare gaye
(Mt21.12-17; Lc 19.45-48; Jn 2.13-22)

15 Jerusalén tudi ejacdri Dios ya wi sdjayiju Jesus
1 raca riasotira cuni. Ito sdja ejacOri ito waja game
Nardre bucdayiju Jesus. Niyeru wasoardre ina ya
niyeru jeoado tujuda queoyiju Jesus. Ito yicOri
bujawaja gdmera ye ina ya cumurori tujuda cdayiju
Jesus. 16 Ito bajiri Dios ya wiju gajeoni dmi wa
rotibisiju Inare. 17 Ito yicOri ado bajiro masare
riasoyiju:

—1 oca tutina ado bajiro gotiami Dios: “Yure
récubuora wi fiaro yiroja yu ya wi. Masa jeyaro
yure busira yirajiiti wiju SaJaCOI‘I” yigotia Dios oca.
Ito bajiro mua yija riniri masa ina rudiri wi bajiro
godo weoa mua Dios ya wire, yiyiju Jesus.

18 Ito bajiro Jesus 1 yija tuocOri, “¢No bajiro Ire
slarujati mani?” yi taolayijard paia wjard, judio
masa rotirise riasori masa cuni. Masa jeyaro Ire
riti ina tuorénujare, ito bajiro tuoiayijard ina, Jesure
glird. 19 Raiocliro faroca iti cutore wayiju Jesus 1
raca riasotird raca.

Higuerarica manigi iti siniare gaye
(Mt 21.20-22)

20 Gaje rumu busuri jiju mucana mana ward
higuera wame cutiricu tu ejayijard ina. Ito ejacori
higueragu iti siniaja tiyijard ina. Ne mari cuni
siniacoayiju itigu ija. 21 Itocoti Jesus 1 busigore tuola
bujayiju Pedro:

—Tiya guare Riasogu mu. Itigure mu rojaja bero
sinicoayija itigu ija, yiyiju Pedro Jesure.

22Tto1yija tuocdri, ado bajiro gotiyiju Jesus 1rdca
riasotirdre:

—Diore mua tuorénuja quena. “Diore gua senija
cudigu yigulji”, mua yi tuolaja quena, yiyiju Jesus
inare. 23 Riti muare gotia yu. Diore tuor&énucOri, i
turiare, “Cuni régécori riaca jajosaju quedi roaya”,
mua yija ito bajiroti rétaro yiroja. Diore senic0ri,
“Yu senirise cudibiquiji Dios”, yl tuolabesa mua.
Diore senicdri, “Yu senirise cudiga yiguiji Dios”,
yi tuolafla mua. Mua ito yijati ito bajiroti rétaro
yiroja. 241Ito bajiri Diore senicori: “Yure cudicafii
1, yi tuolafla mua ya usina. Mua ito yijati muare
cudigue yiguiji Dios. Ito yicOri mua morise muare
isigét yiguiji 1. 25 Diore busirdti, gdjerd fiefiaro ina
yirise dcabojoja quena. Ito bajiro mua yijati, mani
Jacu Uimac@iju gague mua fefaro yirisere &dcabojogu
yiguiji T cani. 26 Ito bajibojarocati muare gdjerd Ina
fieflaro yirisere mua dcabojobeja, mani Jacu timacéju
gagu mua MNefaro yirise dcabojobiquiji T cuni, yiyiju
Jesus inare.

¢Nimu T rotijare ito bajiro yati mu? yi Jesure ina
Senilare gaye
(Mt21.23-27; Lc 20.1-8)
27Ttoyija bero Jerusalénju tudi wayiju Jesusiraca
riasotird raca. Itoju ejacori Dios ya wi wayiju Jesus.
Ito 1 fa ucurocati 1 tu eja ragayijard paia wjard,
judio masa rotirise riasori masa ito yicori judio
masa bucurd cuni. 28 Ito ejacori ado bajiro Jesure
seniiayijard Ina:
—¢Dios ya wiju masare mu buc0aja, iimu roticati
mure? ¢lto yicOri fimu 1 rotirise rdca ito bajiro
yicati mu? yiyijard ina Jesure.

291to 1na yija tuocOri, ado bajiro cudiyiju Jesus:

—Yu cuni coji gaye muare seniia dmoa. Mua yure
cudija tuocOri, yure rotigy wame gotigu yiguja yu
muare. Ado bajiro muare seniia yu: 30juan masare
idé gutoni, fimu rotiyijariire? ¢ Dios rotiyijarite ire?
¢Masajua rotiyijarite? Yure cudiya mua, yiyiju Jesus
Inare.

31 Tto 1 yija twocOri, Inamasiti gdmeri tuoia
busiyijara:

—¢No bajiro ire cudirdti mani? “Juan masare ide
gutoni cdayiju Dios”, mani yija, “¢No yija Juanre
tuobiticati mua?” manire yigu yiguiji Jesus. 32 Ito
bajibojarocati, “Masa rotiyijard Juanre”, mani
yija, manire junisinird yirdji masa. “Juanre coayiju
Dios”, masa Ina yi tuolajama, ¢no bajiro Jesure
cudird yirdjida mani? yi tuolayijard paia ujara. 331to
bajiri:

—Masibea gua, yiyijara ina Jesure.

Ito Ina yijare:

—Bau, yure rotiru wame gotibicuja yu cuni
muare, yiyiju Jesus Inare.

12

Queno moare rujeo masimena Jesus i yire gaye
(Mt 21.33-46; Lc 20.9-19)

1 Goti masiore ocana ado bajiro masare ria-
Soyiju Jesus:

—Sigi uyé wese oteyiju 1. Ito yicOri masa ina
rinime yiroca camotayiju I wesecare. Ito yicOri
uyére waliiaroti goje meniyiju uyé idere fiurocu. Ito
yicOri timari wi meniyiju I ya wesecare, tirénucyja,
yiroca. Ito yija bero gijerdre ado bajiro gotiyiju
1. “Yu ya wesecare mua codeja muare waja yigu

yiguja yu”, yiyiju I Inare. Ito yicOri wa ucuge wa-
coayiju Tja. 2 Yoa busariju uyé rica bucuaroca 1
ya moari masure cOayiju uyé ire ami Isitoni. 3 Hyé
weseju 1 ejaroca ire fiacOri jayijard weseca coderi
masa. Ire uyé Isimenati, “Wasa”, yiyijarﬁ ina. Ito
bajirifie manoti tudi ejayiju Ire rotifiucars t. 4Hye 1
dmibeja ticori, gaji moari masure cOayiju weseca uju,
uy€ Ire dmi Isitoni. Yyé weseju I ejaja ticOri, Ire cuni
jayijard ina. Ito bajiri1 ya rijogaju cami cutiyiju 1.
Ito bajiroire yicOri fiefiaro busiyijard ina. 5Ito bajiro
ire Ina yija ticOri, muacana gdjire cOayiju itl wese uju.
I ejaja ticori, ire siayijard weseca coderi masa. Ito
bajiri jajard busa cBayiju iti wese uju Tja. Inare cuni
ito bajiroti yiyijard weseca coderi masa. Coriarare
buto jayijard. Gdjerdre siayijard Ina.

6°Sigii macu cutiyiju iti wese uju. Ire buto maiyiju
1. “Yu macure récubuord ire tword yirdji ina”, yi
tuolayiju 1. Ito bajiri I macure cuni cOasusayiju I ja.
71to bajiri weseca wju macu1 ejaja ticori, ado bajiro
gameri buslyijard weseca coderi masa: “Adi wese
wju macu fiami dni. I jace godaja bero adi wese T
ya wese faro yiroja. Ire siato mani adi wese sjara
Narona. Ito bajiri mani ire siaja bero mani ya wese
faro yiroja Ija”, yiyijara ina. 8 Ito bajiri ire fiiacOri
siayijard Ina. Ito yicOri i ya rujure weseca tunimaju
cOayijard Ina. ItocOti fia adi oca, yiyiju Jesus Inare.

91to bajiro nare goti tiocOri, ado bajiro seniiayiju
Jesus masare:

—¢No yigu yiguijida weseca uju Inare? Ado bajiro
yigu yiguiji 1. Weseca coderare siagé wacu yiguiji 1.
ItoyicOri gdjerdre weseca code rotigu yiguijii, yiyiju
Jesus inare.

10 Gaje ado bajiro gotiyiju Jesus:

—¢Dios oca tutire tifabeati mua? Tuoya mua ado
bajiro gotia:

Géta wi meniri masa coga gatagd cOayijard Ina.
Ito bajibojarocati gaje géta réto busaro que-
narica fayiju Ina cOabojaraga. Itiga gatagana
suoriti quenari wi meniga yiguiji Dios. Itiga
g&tagd manija, fie menire manoja ija.

11 Tto bajiro @moiii Dios mani Hju. Ito bajiri itire
masicOri buto tuola wanwa mani, yi gotia
Dios oca.

Ito bajiro yifii Dios yure rétaroti tuola yugu, yiyiju

Jesus inare.

12 Tto bajiro Jesus 1 yija tuocOri, ire fia
dmobojayijard iti cuto Nari masa. “ ‘Ito bajira
fNama Ina’, manire yirocu iti ocare gotimi Jesus”,
yi tuwolayijard ina.  Ito bajibojarocati masare
glird Jesure fiabisijard Ina. Ito bajicOri itijuna
wacoayijara ina jja.

Yjardre mani waja ruyurioja fiaro bajiroti waja
yija quena, Jests1yire gaye
(Mt 22.15-22; Lc 20.20-26)

13Fariseo gaye tuoiard, Herodesibaba mesa cuni
ejayijard Ina Jesus tuju. Ina wjard rotija twocdri,
Jesus tu wayijard ina. “Jesus 1 cudi masibeja, ire oca
meni masird yirdji mani”, yi tuolacOri 1 tu ejayijara
ina. 141 tu ejacori ado bajiro yiyijara ina:

—Tuoya Riasogu mu. Riojo gotigu fia mu. Masa
mure busituja guijobea mure. “Masa jeyaro coro
bajiroti fiama”, yi tuola mu. Dios 1 gotirisere riojo
riasogu fia mu. Riojo gotige mu fajare mure seniia
gua: “;Roma cuto gagu wjure 1 rotiado bajiroti ire

gua waja yija quenati? ¢ire gua waja yibeja cuni
quenatite?” yi seniiayijard ina Jesure.

15 Tna tuolarise masiyiju Jesus. Ito bajiri ado
bajiro Inare cudiyiju 1

—¢No yija yure rao dmoati mua? Niyeru cuji yure
dmi Isitéfa. Tiroca ya yu, yiyiju Jesus Inare.

16Tto 1yija tuocOri, niyeru cuji ire dmi Isiyijard ina.
Iti cujire ticOri ado bajiro Inare seniiayiju Jesus:

—¢Nimu ya rio fiati mua tija? Ito yicdri, ¢fiimu
wame ucare wafati ado? ylyiju Jesus Inare.

Ito yija ado bajiro Jesure cudiyijara ina:

—UYju César ya rio bajiro bajia, yiyijard ina
Jesure.

17Tna ito yija tuocdri, ado bajiro cudiyiju Jesus:

—César ye iti flajamaIre Isija quena. Ito yicOri Dios
ye iti figja cuni ire Isija quena, yiyiju Jesus inare. Ito
bajiro Jesus1 yija tuo ucayijara ina.

cGodacori tudi caticoard yirdjida masa? yi Jesure
Tna senilare gaye
(Mt 22.23-33; Lc 20.27-40)

18 Tto yija saduceo gaye tuoiard coriard Jesure
tirona ejayijara ina. “Masa Ina godaja tudi catire
ma”, yi tuolard fayijard saduceo gaye tuoiard. Ito
bajiri Jesure seniiarona ejayijard ina1 tu:

19 —Tuoya Riasogu mu. Ado bajiro manire
ucafii Moisés fiayora: “Rijoru asuogu ria macuti 1
manojoreigodagojaiocabaji manojo cuti wasoaja
quena. Ito bajiro yiguti 1 rijoru fiabojarure ria cuti
Isigh yiguiji”, yi ucafii Moisés fayors, yiyijard ina
Jesure. 20Ito bajiri mucana gaje oca goti remoyi-
jard ina Jesure:



SAN MARCOS 12:21 Ixiv SAN MARCOS 12:27

—Jane me] eju sigéi fayiju. Co dmojeno fiard ocaba-
jird cutiyiju 1. Cajero manojo cutisuoyiju asuoge.
Ria macuti1 manojore godagocoayiju 1. 21 Ito bajiri
manuju godagorore manojo cutiyiju 1 bero gagu
mucana. Ito yicOri 1 cuni ria macuti cOcoayijs.
Ito bajiri T bero gagu iso ricati manojo cutiyiju
mucana. 22 Ito bajiroti fiasuogu fajacu 1 ocabaji
mesa Ina jeyaro isore manojo cutibojayijara ina.
Iso raca ria cutimena riti goda jedicoayijara ina.
Ina goda jedija beroju godayijo ina manojo fiabojaro
fja. 23 “Masa Ina godaja mucana tudi catird yirdji”,
ya mu. Riti mu gotija, ¢(fimu rdca manuju cutigo
yigdjida iso mucana tudi caticori? 1Ina jeyaro
manojo fafii iso, yiyijard saduceo gaye tuoiard
Jesure.

24Tto Tna yija twocOri, ado bajiro cudiyiju Jesus:

—Dios oca tutire masibea mua. I masirisere
cuni masibea mua. Ito bajiri masibiticori, wisa

mua. 25 Tudi catird yirdji masa Dios tu cati fiarona.
Itoju manojo cutimenaji masa. Umaciiju Dios fiaro
gdna angel mesa robo bajira fiard yirdji masa, yiyiju
Jesus inare.

26 Tto yija gaje goti remoyiju Jesus inare: “God-
abojarati mucana tudi catird yirdji masa. ¢Moisés
Nayora 1 ucare tilabeati mua? Yucu &jurice wa-
toju Dios 1 busire ruyuyiju Moisésre. Ado ba-
jiro Moisésre busiyiju Dios: ‘Abraham fayora yure
récubuogu yami. Isaac fayoru ito yicOri Jacob
Nayorw cuni yure ricabuord yama ina’, yiyiju Dios
Moisés fiayorure. 27 ‘Ina udiard yure réicubuord
yama’, Dios 1 yija, catiri seyoama ina. Dios tuju

Nardji Ina. Godard meje fiama ina. Buto tuoia wisa
mua”, yiyiju Jesus saduceo gaye tuolardre.

Dios Trotirise fasarise gaye
(Mt 22.34-40)

28Judio masa rotirise riasori masu Jesus raca ina
busiroca tuo fayiju 1. Ito bajiri, “Queno cudiami
Jesus”, yi tuo Nayiju 1. Ito bajiri Jesus tujua wayiju
17jaire seniiarocu:

—¢Disejua Nati Dios rotirise fiasarise? yi seniiayiju
1Jesure.

29Tto yija ado bajiro cudiyiju Jesus ire:

—Dios1rotirise fiasarise ado bajiro gotia: “Tuoya
Israel sita glna mua. Dios sigéti fiami mani
Yju. 30 Dios mani Yjure buto mani maija quena.
Mani ya ssijuna, mani tuoiarisena, ito yicOri mani
S€orisena cuni Diore buto mani maija quena”, yi
gotia Dios 1 rotirise fiasarise. 31 Iti bero gaye ito
bajiroti gotia: “Manimasiti mani mairo bajiroti
gdjerdre cuni maija quena”. Disejua gaje Dios 1
rotirise rétoro fiasarise manoja, yiyijua Jesus judio
masa rotirise riasori masure.

32 Tto yija ado bajiro yiyiju judio masa rotirise
riasori masu Jesure:

—Queno ya riasoge mu. Ri ya mu. Dios sigati
Nami. Nijua gadji mami. Ito mu yirise riti fia.
33Mani Diore maija quena. Mani ya usijuna, mani
tuolarisena ito yicOri mani s€orisena cuni Diore
maija quena. Manimasiti mani mairo bajiroti
gdjerdre cunl maija quena. Diore mani maija,
masare cuni mani maija, iti fia fasarise. Diore
waibucurd soe Isiado réto busaro quena faroja

Diore ito yicOri masare cuni mani maija, yiyiju
judio masa rotirise riasori masu Jesure.

341 queno cudija tuocdri, ado bajiro yiyiju Jesus
Ire:

—Yu tija jabeto ruya, “Yu Hju fami Dios”, mu yi
tuolaroto, yiyiju Jesus Ire.

Ito bajiro Jesus 1 yija tuocOri, Sig@jua seniia remo
yibisijard Ija. “Mani rétoro masigé fagulji Jesus”, yi
tuolayijard Tna. Ito bajiri ire seniia remobisijara ija.

¢Nimu janami fiayijari Cristo mua tija? yi Jests T
Seniiare gaye
(Mt 22.41-46; Lc 20.41-44)

35 Co rumu Dios ya wiju masare riaso fiagé ado
bajiro senilayiju Jesus Inare:

—“David fayora janerdbatia janami Hfaguiji
Cristo”, yicd Dios 1 rotirise riasori masa. ¢No
yija itire yicati ina? 36 Jane mejeju Espiritu Santo 1
ejabuarisena ado bajiro ucafii David fiayoru:
Cristo, Dios cBaru yu Gju fami 1. I fiicuju yu

Nabojarocati yu Hju Nami Cristo, yi ucafii
David fayoru. Gaje uca remoiii David: Yu
Bju Cristore ado bajiro gotifii Dios: “Yu yari-
ojocadwsja rujiya. Mu wajanare mu rotiroca
yigu yiguja yu”, yifii Dios yu Bjure, yi ucayorii
David.
37 ¢No yija, “Yu Hju fami Cristo”, yiyijari David
Nayoru? Cristo David janerdbatia janami facOri,
¢no bajiro David wju bajiyijari Cristo? David
Nayorw janerdbatia janami I fiaja, “Yu Bju”, yibiti-
boru David, yiyiju Jesus inare.

Jesus queno busija tuocOri, wanue quenayijara

masa.

“Seti flamuare”, fariseo gaye tuolardre Jests1yire
gaye
(Mt 23.1-36; Lc 11.37-54; 20.45-47)

38 Masare ado bajiro riasoyiju Jesus:

—Judio masa rotirise riasori masa robo mua
yibe yirona queno tuoiafia mua. Tite. Ado bajiro
yama Ina. Yutabujuri quenarise yoarise safiacOri
masa Ina tiro riojo wa ucu dmordji Ina. Ito yicOri
cuto gudareco gdjire iIna canamuoja, récubuore raca
senifare dmordji Tna. 39 Minijuara wiju sdjacOri
récubuora cumuro riti ruji dmordji ina. Ito yicori
basari rumu cuni fiasari masa tu riti ba ruji dmordji
ina. 40 Manuju godagoana romiare cuni ina ya
wiri €mardji Ina. Ito yicOri masa iIna tiro riojo
yoari Diore busirdji ina. “Queno yird fiama ina”,
masa yi tuolajaro yirona yoari Diore busirdji ina.
Ito bajiro ina yija quenabetoja. Ito bajiri fiefiaro
ina yirise waja, waja yira buto busa quenabeto
tObujara yirdji ina. Ina robo mua yibe yirona queno
tuolafia mua, yiyiju Jesus masare.

Wajeago bojoro bujago Diore niyeru iso isire gaye
(Lc21.1-4)

41 Co rumu Dios ya wi s&jacOri niyeru clira jedo tu
I‘u]IYI]H Jesus. Iti jedoju masa Ina niyeru Diore cli
Isija tiyiju Jesus. Gajeoni jaira jaje niyeru Diore cti
isiyijard iti jedoju. 421to yija bojoro bujago ejayijo.
Manuju godagoro fayijo iS0. Jua cuji niyeru cujiri
sdyijo iso. Cobre fayiju iti cujiri. Jabetacd waja
cutirise fayiju iso sdrise. 43 Ito yija 1 raca riasotiri
masare jimioyiju Jesus:

—Riti muare gotia yu. Adio bojoro bujago
Nabojagoti queno Diore Isimo iso. Gajeoni jaird réto

busaro Tsimo iso. 44 Gajeoni jairdre jaje fia niyeru.
InaTsibojarocati jairo ruya inare maji. Isoama bojoro
bujago fabojagoti Isi jeomo iso. Iso bare waja yiroti
Diore 1si jeocOmo iso, yiyiju Jesus 1 raca riasotirare.

13

Dios ya wi djea bate godaro yiroja, Jesus 1 yire
saye
(Mt 24.1-2; Lc 21.5-6)
1 Dios ya wiju fiara Jesus 1 budirocati ado bajiro
yiyijuIrdcariasotigu:

—Tiya Riasogs mu. Quenari wi fa iti wi. Géta
quenarisena queno wi menifii ina, yiyiju 1 Jesure.
2Ito1yija tuocdri, ado bajiro cudiyiju Jesus Ire:

—Iti wire queno tiya mu. Jana batecdra yirdji
masa iti wire. Ito yicOri fajediro gatagarire rea
baterd yirdji masa. Ito bajiri adi wi gaye gataga
gajega joe jesabeto yiroja. Narocdti godacoaro
yiroja, yiyiju Jesus ire.

Adi égmuari jediroto riojga ado bajiro rétaro
yiroja, Jesus Uyire gaye
(Mt 24.3-28; Lc 21.7-24; 17.22-24)
3Ito yija bero Olivos wame cutiri turia majacori
rujiyiju Jesus. Iti turia riojo s6ju busa fayiju Dios ya
wi. Jesure ricati oca seniiarona I tu eja ragayijara
Pedro, Santiago, Juan, ito yicOri Andrés cuni:
4—¢Nocdta rétaro yirojada mu yirise? ¢No bajiro
tl masird yirdjida gea? Mu yirise rétaroto riojua,
¢Nere tisuord yirdjida gua? ylyijard ina Jesure.
5 Ina ito yija tuocdri, ado bajiro gotiyiju Jesus
Inare:

—Queno tuolafia gdjerd muare ruobe yirona.
6“Dios1cliana fia gua”, yi ruora yirdji ina muare. Ito
bajiroti masa jdjardre ruord yirdji ina.

7°Masa gameri jarise ocare mua tuoja, gulibeja.
Ito yicOri masa gameri slarise ocare mua tuoja cuni,
gliibeja. Ito bajiroti rétaro yiroja. Ito bajibojarocati
susari rumu meje faroja maji. Jaje fiefiarise rétaro
yiroja susari rumu ejaroto riojua. 8 Co butu géna
gameri slard yirdji gaje butu géana raca. Ito yicori co
sita gdna gameri siard yirdji gaje sita gana raca. Co
cuto ruyabeto sita uero yiroja. Ito yicori bare jediro
yiroja. Ito bajiri fiiocdra yirdji masa. Quenabeto
tObujasuora yirdji Ina. Ito bajibojarocati buto busa
rétaro yiroja maji.

9’Queno masima gadjerd muare fliame yirona.
Muare fiiacOri fasari masa tu dmi warad yirdji ina. Ito
yicOri minijuara wiju muare bajera yirdji ina. Yure
tuorénurd mua fajare ujara riojo muare jidi ragora
yirdji. Ina tiro riojo, “Jesure tuordanura fia gua”, yird
yirdji mua. 10Susari ramu riojua Dios oca quenaris-
ere masa jeyaro masi jedird yirdji jja. 11 Muare
NiacOri wjard riojo muare ami clrd yirdji ina. Ito
bajiro muare ina yibojarocati guibeja. Hjarare mua
cudiroti buto tuoia oca jaibeja. Inare mua queno
cuditoni gotigu yiguiji Espiritu Santo. Mua meje
busird yirdji. Espiritu Santo muare quedi sdjacOri
busigu yiguiji 1, yiyiju Jesus 1 rdca riasotirdre.

12 Mucana Inare gaje goti remoyiju Jesus:

—Sigi ria Nabojardti Ina Nardre sia rotird yirdji. Ito
yicOri Ina jacu 1 riare sia rotigu yiguiji 1. I ria cuni
ito bajiroti Ina jacure sia rotira yirdji. 13 Yure mua

tuorénsja ticori, buto junisira yirdji ina. Ito bajibo-
jarocatino yure tuorénugéreti masoga yiguiji Dios.
Ire catitifiare Tsig yiguiji Dios, yiyiju Jesus inare.

14 °Diore goti Isiri masu flayoru I ucagore ticOri
queno tuolafla mua: “Co rumu, réams buto buogu
clird yirdji masa Dios ya wiju. Quenabetoja iti”,
yi ucafii Diore goti isiri masu. Ire mua tija ejori
rudi waja. Judea sitaju mua fajama, gétagéju rudi
waja. 15 Mua ya wi rijogodoju mua fiaja, gajeoni
dmird ruji wabeja. Mua ruji waboriju manoja
muare. 16 Weseca moard mua fiaja cuni, yutabu-
jure dmird wiju tudi wabeja. Mua tudl waboriju
manoja muare. 17 Romia ria sdfiard Ina fiaja buto
guijoro yiroja susari ramuri. Ujurd rucorire cuni
ito bajiroti guijoro yiroja. 18 Susari rumu juebucu
Naroca iti rétame yirona Diore senifia mua. 19 Susari
rumuri riojua fefiaro tObujara yirdji masa. Dios
adi macarucéro 1 rujeoja bero ina tdbwjado réto
busaro tdbwjard yirdji masa ija. Ito bajiro mucana
tudi rétabeto yiroja ija. 20 Yoari quenabiti rumuri
iti fiaja sigé ruyabeto goda jedird yirdji masa. Ito
bajibojarocati 1 fiard 1 beseanare maic0ri, yoari
meje busati cligé yiguiji quenabiti rumuri.

21°Sig 1 muare gotija: “Tiya adoju fiami Cristo”,
i yija, tuobeja ire. G&ji muare 1 gotija, “Titéia
Oju Nami, Dios 1 cOaru”, 1 yija, cudibeja ire cuni.
22 Ruori masa jdjard wadird yirdji. “Yuti fia Cristo”,
“Yuti fia Diore goti isiri mass”, yird yirdji ina. Ito
yicOri masare ruo dmord ina masiro bajiro guijoro
tiyamani Inare Tord yirdji ina. Dios 1 beseanare cuni
ru0 dmobojard yirdji Ina. 23 Queno tuoia masifia
mua. Iti rétaroto riojua muare gotica yu. Ito bajiri

Yu Masa Rijoru tudi ejagn yiguja, Jesus 1 yire gaye
(Mt 24.29-35,42,44; Lc 21.25-36)

24 ’Quenabeto masa ina tdbujari rumuri bero
limacafii T busurise jediro yiroja. Nami gagu ito
bajiroti bajigu yiguiji. Ito bajiri busumenaji ina
fja. 25 Nocba cuni nurword yirdji. Ito yicori quedira
yirdji ina. 26 Ito baji fiaroca yu Masa Rijoru fiajare
yure tird yirdji masa. Ide bueri watoju buto
masirise rdca wadigu yiguja yu. Ito yicori busurise
rucogu wadigu yiguja yu. 27 Umacéiju Dios 1 fiaro
gdna angel mesare cOagé yiguja yu masare Ina
dmitoni. Ito bajiri macarucéro farocdti bata warad
yirdji ina, Dios 1 beseanare miojurona.

28 "Higuera wame cutirica ocare tuo masifia
muare yu gotija. Ito bajiri itige ji buja ticori,
“Jabeto ruya cuma ejaroto”, yi masia mani. 29 Ito
bajiroti yu gotiado bajiroti iti rétasuoja ticori, “Ja-
beto ruya Masa Rijoru 1 tudi wadiroto”, yi masira
yirdji mua. SOju meje fagé yiguja yu. 30 Riti
muare gotia yu. Adi rumuri gina ina goda jediroto
riojua, yu busiro bajiroti rétaro yiroja. 31 Adi sita,
macdrucéro cuni jedicoaro yiroja. Ito bajibojaro-
cati yu ocama jedibetoja. Yu gotiado bajiroti rétaro
yiroja.

32°No yicOri yu tudi wadiri rumu masire ma
masare. Umaciiju gdna dngel mesa cuni masime-
naji. Yu Dios Macu fabojaguti masibea yu cuni.

Mani Jacua Dios sigéti masiami yu tudi wadiroti
ramu.
33°Tto bajiri queno tirénuma mua. Yu wadiri

rume muea masibeja queno tiranema mua.

34 Muare oca gotia yu. Queno tuoya. Wi uju fayiju
sigéi. Wa ucugus warocu 1 ya moari masare wi code
rotiyiju 1. I waroto riojuaju Tna moaroti gotiyiju
inare. Ito yicOri soje coderi masure tirénu rotiyiju
wi wju. 351 robo bajiro wacu yiguja yu cuni. Ito
bajiri queno tirénufia mua. Yu wadiroti masibea
mua. Raiocliro, ami gudareco, cara yujirocati,
busuri yu wadiroti masibea mua. 36 Itocdti yu ejaja
canibeja. Masimena bajiro bajibeja. 37 Muare yu
gotirise masa jeyarore goti jeocda yu. Queno
tirénufia mua, yiyiju Jesus Inare.

14

Jesure fiia mord Tna cunire gaye
(Mt 26.1-5; Lc22.1-2; Jn 11.45-53)

1 Jua rumu ruyayiju basa ina meniroto. Naju
wadarise uco wuoya mani bare basa fayiju. Iti
wame Hayiju Pascua. Iti ramuri Jesure sia d&moyijard
paia sjard, judio masa rotirise riasori masa cuni.
Jesure fiia dmord, “¢No bajiro ire oca menirgjati
mani?” vyi tuolayijard Ina. 2 Ado bajiro yiyijara
coriara:

—Pascua basa faroca Jesure mani fiiaja, masa
junisinird yirdji manire. Ito bajiri ire fiabitiraja
mani Pascua basa iti flaroca maji, yiyijara ina.

Romio Jesus ya rijogaju sutirise iso jiojeore gaye
(Mt26.6-13;Jn 12.1-8)

3 Betaniaju Jesus 1 fia ucurocati Simoén ruju cami
cutigors ya wiju fayiju 1. Ito Ina ba rujirocati romio
ejayijo Ina tu. Gata alabastro wame cutirisena ina
meniraga rucoyijoiso. Itigaju nardo &ye jiocori ami
ejayijoiso. Queno suti quenarise hayiju iti. Godana

rujure turoti fayiju nardo aye. Iti fayiju buto waja
récurise. Itiga 8mumare wéjeacOri Jesus ya rijoga
joeju dye jio guyijo iso. #Ito bajiro iso yija ticori,
itiju flard coriard junisiniyijara:

—¢No yija éyere rocati cdati iso? 5 Iti 4ye tre-
scientos waja cutibojabu. Iti waja niyeru bujacori
bojoro bujarare Isirujaboyija isore, yiyijara coriara
Inamasiti tuoia busira.

Ito bajiro tuolacOri isore tudiyijard ina.

61to Ina yija tuocdri, ado bajiro yiyiju Jesus inare:

—Isore tudibesa mua. ¢No  yija isore
riacubuobeati mua? Iso yirise quenasacOa yure.
7 Mua raca riti fatifard yirdji bojoro bujarad. Ito
bajiri Inare ejabuatifiard yirdji mua. Ywama mua
rdca Natifiabicu yiguja. Ito bajiri mua raca yu faroca
maji yujuare ejabuaja quena. 8 Adio iso tuolaro
bajiro queno yure yimo iso. Yu godaroto riojua yu
ya rujure éye queno suti quenarise tumo iso. 9 Riti
muare gotia yu. Diju Dios oca quenarise Inariasoja
yure queno iso yigore gaye tuord yirdji masa. Ito
bajiriiso queno yirise tuolacdri, isore dcabojamenaji
ina, yiyiju Jesus Inare.

Jesure ina fliatoni Judas T oca menire gaye
(Mt 26.14-16; Lc 22.3-6)

10 Tto yija paia wjard raca busiroca wayiju Judas
Iscariote. Jesus rdca riasotird jua gubojeno haga
flayiju 1. Jesure fiiatoni paia wjardre gotiyiju 1. 111
gotija tuocOri, wanuyijara ina:

—Niyeru mure isiana gua, ylyijara ina Judasre.

Ito bajiri, “Jesure ina fiia masitoni, ¢no bajiro
Inare Torgjati yu?” yi tuolasuoyiju Judas.

JestusTbasusare gaye
(Mt26.17-29; Lc22.7-23;Jn13.21-30; 1 Co 11.23-
26)

12 Naju wadarise uco wuaoya mani bare basa
ejaylju, Pascua basa fasuori ruma. Oveja macu
Diore soe Isiri ramu Rayiju iti remu. Iti ramuti Jesus
rdca riasotiri masa ado bajiro seniiayijard ire:

—¢Noju gua ware amoati mu, bare meni yura
Pascua basa baroti? yiyijard ina Jesure.

13 Tto yija jaard 1 rdca riasotirdre goti fucayiju
Jesus:

—Cuto wasa. Itoju éamugé ide gdnaraduna ide
gOnagiire ti bujard yirdji mua. Ire Suya waja. 14Suya
sdjacOri wi ujure senilama: “Manire riasogu ado ba-
jiro yimi: ‘¢Noju fati yu rica riasotird réca Pascua
basa menird gua barotiséa? yimimaniHju guare”,
yiba mua, yiyiju Jesus inare. 15 Ito bajiro mua yija
taocOri, co sdnimu weca fari sda jajo sOa muare
gotigu yiguiji. Ina quenocéra sda faroja. Ito bajiri
iti sDaju bare menima mani baroti, yiyiju Jesus ina
jaardare.

16 Tto 1 yija tuocdri, Ina jéard wayijard. Wacdri
cutoju ejayijard. Itoju Jesus 1 gotiado bajiroti ti
ejayijard ina. Itoju Pascua bare meniyijara ina Jja.

171ti r@iosuoriju ejayiju Jesus 1 rdca riasotira réca.
Jua gubojeno fayijard ina. 18 Ina baroca ado bajiro
gotiyiju Jesus inare:

—Riti muare gotia ya. Mani wato sSigé fami yu
rdca bagu. Yure fiiajaro yirocu gdjerdre gotigu yiguiji
1, yiyiju Jesus inare.

19 Tto bajiro 1 yija tuocdri, buto bojori
bujayijard ina. Ito yicOri InacOti Jesure ado bajiro
senifasuoyijara:

—¢Ywujua Nati? yi jedi wayijard ina.

20Tto yija Jesus cudiyiju Inare:

—Jua gubojeno fiagé yu ya téroti yu rdca najuro
weo bagu flami 1. 21 Dios oca tuti iti gotiro bajiroti
rétaro yiroja yure. Yu fia Masa Rijoru. Yure fiacOri
siard yirdji masa. Ani, gdjerd yure fiiajaro yirocu
gotigu, bujato bujagu yiguiji. Ito bajiri 1 rujeabeja
quenaboyija Ire, yiyiju Jesus Inare.

22 Tna baroca riti 1 ya dmoju najuro dmi rucoyiju
Jests. “Queno ya Dios mw”, yiyiju Jesus. Najuro
igata batocori Isiyiju Inare. Ito yicOri ado bajiro inare
gotiyiju Jesus:

—1Imo baya. Adi fia yu ya ruju robo bajiro ba-
jirise.

23Itoyija Jesus1ya dmonarujatéro amiyiju. Iti téro
rucocOri, “Queno ya Dios mw”, yiyiju 1. Ito bajiro
yicOri Inare Isi flucayiju Jesus. Ito bajiri Ina farocOti
idi jediyijard. 24 Ito yicOri ado bajiro inare gotiyiju
Jesus:

—Adi fia yu ya ri robo bajiro bajirise. Yu ya
ri iti budija jdjard@ masa fiefiaro Ina yirisere coero
yiroja. Yu ya riyure iti budija ticori, “Dios 1 gotiado
bajiroti yami 1, yi masird yirdji masa. 25 Riti
muare gotia yu, juaji uyé ide idibicuja yu maji.
Diosirotiroju ejacori gajero bajirise idigu yiguja yu
mucana, yiyiju Jesus inare.

“ Jesure masibea yw’, yigs yigwja mu”, Pedrore
Jesustiyire gaye
(Mt 26.30-35; Lc 22.31-34; Jn 13.36-38)

26 Ito yija Diore basa tiocdri Olivos wame cutiri
turiaju wayijara ina. 27 Ito ina waroca ado bajiro
yiyiju Jesus Inare:

—VYure tuorénurd fabojardti tuola jidicard yirdji
mua. Ito bajiri yure jidicdcOri wagora yirdji mua
NarocOti, yiyiju Jesus. Ito bajiroti gotia Dios oca tuti
cuni. Tite mua: “Oveja coderi masure siagi yiguja
yu. Ito bajiri 1 ya oveja rudi batecoara yirdji”, yi
gotiami Dios 1 oca tutina. 28 Yure ina fiiaja ticOri,
rudi batecoara yirdji mua. Ito bajibojarocati yure
Ina sIaja bero mucana tudi catiga yigaja ya. Tudi
caticori mua riojua busa Galilea sitaju wacu yiguja
V4, Yiyiju Jesus Inare.

29Tto 1 yija tuocOri, ado bajiro yiyiju Pedro:

—1Inama mure jidicara yirdji. Ysama bajibicyja,
yiyiju Pedro Jesure.

30Tto1yija tuocdri, ado bajiro cudiyiju Jesus ire:

—Riti mure gotia yu. Adi Hamiti cara juaji
yujiroto riojua udiaji, “Jesure masibea yu”, yigu
yiguja mu, yiyiju Jesus Pedrore.

31Tto 1yija tuocdri, ado bajiro yiyiju Pedro:

—Meje, “Jesure masibea yu”, yibicuja yu. Yure
ina sia @moja cuni, “Jesure masibea yu”, yibicyja yu,
yiyiju Pedro Jesure.

Pedro 1 yiro bajiro riti yi jediyijara ina.

Getsemani wame cutiri weseju Jesus 1 Diore
riacubuore gaye
(Mt 26.36-46; Lc 22.39-46)
32Tto yija Getsemani wame cutiri weseju wayi-
jard ina. Itoju ejacOri1 rica riasotirdre ado bajiro
gotiyiju Jesus:

—O Diore busiga yu waroca riti, ado rujiya maji,
yiyiju Jesus inare.

33 Ito bajiri udiarare @mi wayiju Jesus. Pedro,
Santiago ito yicdri Juanre cuni dmi wayiju 1. Ina
waroca riti buto tuoia bojori bujasuoyiju 1. 34 Ito
bajiri ado bajiro yiyiju Jesus Inare:

—Yu ya usiju buto tuola bojori buja yu. Ito bajiri
goda wacu ya yu yiado bajia yure yu ya usiju. Ado
tujaya mua maji. Canimenati yure bocati fiama
mua, yiyiju Jesus ina udiardre.

35 Ito yicdri Ina riojua s6jua busacad wayiju Jesus.
Ito wacori 1 ya rio sitaju muqueacori Diore busi
fayiju 1. Quenabeto junirise ire rétabititoni Diore
seniyiju Jesus. 36 Diore busigu ado bajiro yiyiju
Jesus:

—Cuna, Niejua mu yi masibiti manoja. Ito bajiri
yu tObujabe yirocu, mu yure ejabuare dmoa yu. Ito
bajibojarocati yu @moro bajiro meje mu yija quena.
Mu dmoro bajirojua mu yija quena, yiyiju Jesus
Diore.

37 Diore busi tiocOri tudi wayiju Jesus Ina udiara
tuju. Ina caniroca ejayiju Jesus. Ito ina bajija ticori,
ado bajiro yiyiju Jesus Pedrore:

—Simon, ¢canigé yati mu? Coji cOrecO, ¢tiréinu
séobeati mua? 38 Canibesa. Queno ti fiafia mua.
Ito yicOri Diore senifia, mua fiefiaro yibe yirona.
Meua ya usijuama queno tuolard fabojardti, mua ya
rujuna queno yi masibea mua, yiyiju Jesus Pedro
mesare.

39 Tto yija Diore busirocu wayiju Jesds mucana.

I senisuoado bajiroti gotiyiju Jesus Diore mucana.
40 Diore busi tiocOri tudi wayiju Jesus ina tuju

mucana. Inare wujo buto jeobuajare canicoayijara
ina. Ito bajiri ina caniroca ti bujayiju Jesus inare.
YujicOri buto Jesure bojo tiyijard ina. Ito bajiri
ire cudi masibisijard ina. 4! Juaji Diore busicOri
mucana Diore busige wayiju Jesus. Ito yija bero
tudi wayiju Ina tu mucana:

—¢Cani tujard yati mua maji? Itocd canifia mua.
Yure Ina fiiaroti rumu ejacoaju Ija. Yu fa Masa
Rijoru. Nefiara masa yure fiiajaro yirocu gotiri masu
ejacoami Jja. 42 Ita. Wumufia. Wato. Gdjerd yure
Niatoni gotiri masu ejacoami, yiyiju Jesus 1 rdaca
riasotirdre.

Jesure ina fiiare gaye
(Mt 26.47-56; Lc 22.47-53;Jn 18.2-11)

43 Jesus 1 busiroca riti ejayiju Judas. Jesus réca
riasotigu fayiju Judas, jua gubojeno fagé. Judas
rdca masa jdjard wadiyijara. Sarera jai rucocOri,
yucu rucoctri wadiyijard Ina. Inare cOayijard paia
wjard, judio masa rotirise riasori masa, ito yicori
bucurd cuni. 44 Judas Jesure Ina fiarotire gotiyiju
Inare:

—Ado bajiro Jesure Iogi yiguja yu muare. Recoti
yu usugu 1 fiagé yiguiji. Ire yu loja bero queno fiiama
mua, muare 1 rudibe yirona, yiyiju Judas.

451to ejacOri Jesus tu eja ragayiju Judas. Ito yicOri
Jesure ado bajiro yiyiju I:

—;Nati yure Riasoga mu? yi ejayiju Judas.

Ito yicori Jesure usuyijui. 46Ito1yija ticdri, ina ya
dmona Jesure dmi wayijard ina, i rudibe yirona.

47 Tto tu ragdga 1 ya sarera jdi tdawea amiyiju.
Ito yicOri paia wjure moa Isiri masure 1 ya gamoro

jatayiju 1. 48 Ito bajiro 1 yija ticOri, ado bajiro yiyiju
Jesus masare:

—¢Sarera jai rucocOri, yucu rucocOri yure fiard
wadiri mua? ¢Yws riniri mass meje fabojarocati,
“Riniri masw faguiji”, yirona yuare fiard wadiri
mua? 49 Co rumu ruyabeto Dios ya wiju mua wato
Nasotibu yu, muare riasogu. Ito yu fabojarocati yure
Hiabitica mua maji. Mua yure fiaja, Dios oca tuti
gotiado bajiro réta yure, yiyiju Jesus Inare.

50 Tto yija Jesure ina fiaja ticOri, I rdca riasotiri
masa farocOti rudi batecoayijara ina Jja.

>1SIgi mamuInaJesure dmi warocati suya wayiju
Inare. Saya jéina riti glimayiju 1. Ito 1 faroca ire
fiiabojayijara itiju fara. 521to bajibojarocati saya jidi
queocdri fie macuti imaquedi wayiju 1.

Yjard flasard, “Seti fia mure”, Jesure ina yire gaye
(Mt 26.57-68; Lc 22.54-55,63-71; Jn 18.12-14,19-
24)

53 Ito yija paia uju fasage ya wiju Jesure ami
wayijard Ina. Ito bajiro yicOri minijuayijard paia
wjard farocOti. Judio masa rotirise riasori masa,
bucurd cuni minijuayijara ina. >4 Pedro sdju busaju
suyayiju Inare gligu. Paia uju Nasague ya wi ari
tlclro ejayiju 1. Itoju ejacOri tujacoayiju Pedro Jja
Dios ya wi coderi masa rdca. Ito yicOri Ina raca jea
sumayiju 1.

35 Ito bero paia wjarad ito yicOri ujard fasard cuni
Jesure sia @moyijard ina. Ito bajiri, “Ado bajiro
Neflaro yami Jesus”, yi ruo gotironare dmabojayijard
ina. No yi buja masibisijard Ina. 56 “Adi seti fia

Jesure”, jdjard Ina yi ruobojarocati sigé tuoiaro ba-
jiro meje tuola busiyijard ina. 57 Coriarda wumu
rag0cOri busi tudiyijard Jesure:

58 1 busija tuobu gua: “Dios ya wi masa menira
wijana batecdcuja yu. Ito bajibojarocati udia ramu
beroti mucana iti wire jOrojocuja yu, masa menire
gaye meje”, yimi Jesus, yiyijara ina.

59 Ito bajibojardti sigére bajiro meje tuoiayijara
na.

60 Ito yija paia uju wamu ragayiju Ina wato. Ito
yicOri Jesure seniiayiju I:

—cCudibeati mu? ;Neonire mure busituati ina?
ylylja pala uju Jesure.

61Ito bajiro 1 yibojarocati itire cudibisiju Jesus.
Cudibicuti tujayiju 1. Ito bajiri mucana tudi
senilayiju paia uju ire:

—¢Muti fati Cristo, Dios Macu? yiyiju 1 Jesure.

62Tto 1 yija tuocOri, Ire cudiyiju Jesus Jja:

—Au, Iti fia yu, yiyiju Jests. Yu fla Masa Rijoru. Ija
Dios réca Iya riojocaduja yu rujija tird yirdji mua.
Yu Jacu Dios rdca imacéju ide bueri raca gea ruji
wadija tird yirdji mua, yiyiju Jesus Inare.

63 Jesus ito 1 yija tuocdri, Imasiti T ya yutabuju
Nigdyiju paia wju. I junisinirisere Torocu ito bajiro
yiyiju 1. Ito yicOri ado bajiro yiyiju I:

—Gd3jerd Jesure tore tuo dmobea yu Ija. 64 Mua
cuni tuobu Diore Jesus fiefiaro1yirise. Ito bajiri, ¢no
bajiro dmoati mua? yiyiju paia uju masare.

Ito bajiro 1 yija tuocdri: “Ire siaruja mani”, yi
jediyijara masa.

65 Ito yija coriara Jesure go ide eobate guyijara
ina. Ito yicOri Jesus ya cajea moabiacOri ire jayijara

ina. Ire jacori ado bajiro seniiayijard ina:
—¢Nimu mure jari? Recoti mu tuo masijama, “I
yure jami”, yigu yiguja mu, yi ajeyijara Ina Jesure.
Dios yawicoderimasa cuniiyariojujayijara ina.

Jesure masibea yu, Pedro 1yire gaye
(Mt 26.69-75; Lc 22.56-62; Jn 18.15-18,25-29)

66 to Ina yiroca iti wi tu fiari tlicliroju fiayiju Pedro.
Ito 1 faroca paia wjure moa Isiri maso ejayijo 1 tu.
67Pedro jeame tu1rujija ticori, ire ti régdcoayijo iso.
Ito bajiri ado bajiro yiyijo iso ire:

—Mau cuni Jesus Nazaret gagu rdca wa ucuyija
mu, ylyijo iso Pedrore.

68 [so ito yija tuocdri, ado bajiro cudiyiju 1

—Jests rica wa ucubiticu yu. Ire masibea yu. Mu
busirisere tuo masibea yu, yiyiju Pedro isore.

[to yicOri sdjasuora soje tujua budi wayiju 1. Ito
i bajiroca riti cara yujiyiju. 69 Paia ujure moa Tsiri
maso mucana Pedrore ti bujacori ado bajiro yiyijo
itiju Nardre:

—Ani flami Jesus réca riasotiri masu, yiyiju iso.

70 [so ito yija tuocOri: “Ire masibea yw”, yiyiju
Pedro mucana. Ito yija itiju fiari masa ado bajiro
yiyijara Pedrore:

—Mauti fia ina rdca gagu. Mu fia Galilea gagu. Ina
bajiroti busia mu cuni, yiyijard ina ire.

71Tto yija ado bajiro cudiyiju Pedro:

—TJesure masibesacda yu. Buguti yu yija yu
Nefaro tdburoca yijaro Dios, yiyiju 1. Ito mua
busigure masibea yu, yiyiju Pedro.

721to1yirocati mucana tudi yujiyiju cara. I yujija
tuocOri, Jesus 1 gotire tuoia bujayiju Pedro: “Cara
juaji 1 yujiroto riojua udiaji, ‘Jesure masibea yw’,
yigu yiguja mu”, Jesus 1 gotire tuolacOri buto otiyiju

Pedro.
15

Pilato tuju Jesure tna dmi ejare gaye
(Mt27.1-2,11-14; Lc 23.1-5; Jn 18.28-38)
11ti bususuoroca paia sjard, bucurd cuni mini-
juayijara. Ito yicOri judio masa rotirise riasori
masa, wjard fasard cuni fajediro minijuayijara.
Minijuacdri Jesure dmo siacOri Ire dmi wayijara
Pilato tuju. 21 tu Jesure ina dmi ejaroca ado bajiro
seniiayiju Pilato ire:
—¢Muti fati judio masa wju? yiyiju Pilato Jesure.
Ito1yija tuoc0ri, ado bajiro cudiyiju Jesus ire:
—Mau yiro roboti fa, yiyiju Jesus ire.
3 Ito yija paia ujard jaje oca meniyijara Jesure.
41to bajiri mucana tudi senilayiju Pilato Jesure:
—¢CudibesacOati mu?  ¢Masibeati mu, jeyaro
mure oca menird yama ina? yiyiju Pilato ire.
511ito yibojarocati ire cudibisiju Jesus. I cudibeja
ticOri, buto tuoia ucayiju Pilato.

Jesure siaruja mani, ina yire gaye
(Mt27.15-31; Lc 23.13-25; Jn 18.38-19.16)

6 Masa Ina basa fiaroca riti ado bajiro yisotiyiju
Pilato. Sigé tubiara wiju hagére masa ina bucda
rotija, ire bucdayiju Pilato. 7 Ito bajiro Ina yi
Nari ramu tubiara wiju sigé fayiju Barrabds wame
cutigu. Masa Slagoana rdca tubiara wiju Rayiju
Barrabds. Oca riawusacOri masa siana fayijard

Barrabas mesa. 8Ito yija judio masa ejacori Pila-
tore ado bajiro yiyijara ina:

—Ma yisotiro bajiro, sigére mu bucOare dmoa
gua, ylyijard inaire.

91to yija Pilato cudiyiju Inare:

—¢Nimure yu bucdare dmoati mua? ¢Judio masa
wjure yu bucOare dmoati mua? yiyiju Pilato.

10 Jesure riti masa jdjard ina tuo suyaja ticori,
buto junisiniyijard paia wjard. “Guajuare riti ina
te0 suyaja quena”, yirona buto junisiniyijard ina
Jesure. Ito bajiri ire ti terd Pilatore Tsiyijard Ina. Ito
bajiro ina yija tuo masicdyiju Pilato. 11 Paia ujara
oca séoro masare busiyijard. Ito yicdri ado bajiro
inare gotiyijard: “Pilatore senitefia, Barrabasre 1
bucatoni”, yiyijara ina. 12 Ito yija Pilato seniiayiju
masare:

—¢Ne yu yire dmoati mua, “Judio masa uju fiami”,
mua yigure? yiyiju Pilato masare.

13Tto 1 yija tuocdri, awasa cudiyijara ina:

—Yucutéoju Ire jaju siafia, yiyijara ina.

14Tna ito yija tuocdri:

—:Ne fiefiarise yicati dni? yiyiju Pilato masare.

Ito bajiro 1 yija twocOri, mucana tudi awasa
cudiyijard masa:

—Yucutéoju Ire jaju slafia, yiyijara ina.

15Tto yija masa réca queno fia &mogé Barrabdsre
bucdacdyiju Pilato Ija. Ito yicdri, “Jesure bajeya
mua”, yirotiyijuiya moari masare. Inabaje tioroca
masare Isiyiju Pilato, Jesure ina jaju siatoni.

16 Tto bajiri surara ami wayijara Jesure iti sita
gagu uju ya witotiju. Ito yicOri surara wjara farocOti
minijuayijara iti wiju. 17 Iti wi totiju fiacOri Jesure

saya slia fiiro Sdyijard Ina, uju I sdfiaro bajiro. Ito
yicOri jota bedo seara bedo ire jeoyijara ire. 18Ito
yicOri ado bajiro Jesure tudi ajeyijara ina:

—Judio masa uju fia mu. Gua bero catiba, yiyi-
jard ina Jesure.

19 Tto yicOri 1 ya rijogaju yucuna ire jayijara. Ito
yicori ire go ide eobate guyijard. I riojo rijomu-
nigana fini rtjlicori ado bajiro ire aja tudiyijara ina:
“Mu fia uju asage”, yi aja tudiyijard ina Jesure. 201re
aja tudi tiocOri 1 ya yutabuju stiaro ruayijara ina.
Ruagocori mucana 1 sdfiasaoadoti tudi sdyijard Ina
mucana. Ito yicOri Jesure yucutéoju jaju Siarona ire
téa wayijard ina Jja.

Yucutéoju Jesure ina jaju siare gaye
(Mt27.32-44; Lc 23.26-43; Jn 19.17-27)

21 Jesure 1na tda waroca Ina tu ejayiju Simon
wame CHtigH Cirene cuto gagu fNayiju 1. Alejandro,
ito y1c0r1 Rufo jacu fiayiju 1. JesUs ta Simon 1 réta
waroca Iya yucut€ore gaja rotiyijara surara ire.

22 Tto yija Jesure ami wayijard Golgota wame
cutiri turiaju. “Rijoga gda”, yireoni fia iti GOlgota
yire. 23 Itoju ejacOri Jesure uyé ide, mirra uco
wusaro ire iobojayijard ina. Itire 1d1b131]u Jesus.
24Tto yija Jesure yucut€oju jaju woyijard Ina. Iya
dmo ito yicdri T ya gubore cuni jajuyijard come
wacana. Jesus ya yutabujure dmord ado bajiro
yiyijard ina: “Nimujua Jesus ya yutabuju 1 bujaja
tlana mani”, yirona gata ajerina rea ajeyijara
surara. Ito bajiro yi ajecori, 1 ya yutabujuri gadmeri
batoyijara ina ija.

25 Busuri busa nueve tujarocaco Jesure jajuyi-
jard ina. 26 Jesus ya rijoga weca cumu jai ucara jai

woyijard Tna. “Ani flami judio masa uju”, yi ucare
Nayiju itijaiju. “Itiwaja setifiaire”, yireonifayiju ito
uca wore. 27 Jesus rdca cocati jéard riniri masare
jajuyijard ina. Sigé Jesus ya riojocaduja fayiju, gaji
1 ya gicodujajua. 28 Ito iti bajija Dios oca tuti iti
gotiro bajiroti rétacoayiju: “Nefiaro yird rica fiacori,
1 cunifiefiaro yigu Naguiji”, yird yirdji masa, yiucare
Nayiju Dios oca tutiju.

29 Itiju gana Jesus tu réta wardti ire aja tudiyijara
Ina:

—“Dios ya wire jana batecOcuja yu. Ito yicOri
udia remu bero mucana jOrojocuja yu”, yibojacu
mu, yiyijard masa Jesure. 30 Mumasiti masofia. Ito
yicOri yucutéoju wafagé ruji waya mu, ylyijard ina
Jesure, ire aja tudira.

31 Paia wjard, judio masa rotirise riasori masa
cuni ito bajiroti aja tudiyijara ina Jesure:

—Gadajerdre  masobojaguti  Tmasiti ~ maso
masibeami 1, yiyijard ina. 32 Cristo, Israel sita
gdana yju mu Naja, ruji masiga yiguja mu. Yucat€oju
mu rujija ti amoa gua. Mu rujija ticori, “Cristo fia
mu”, ylana gua, ylyijara ina Jesure.

Jesus raca cocati yucut€oju jaju ecoana cuni aja
tudiyijara Ire.

Jests Tusijedire gaye
(Mt 27.45-56; Lc 23.44-49; Jn 19.28-30)

33 Pmua gudareco flaroca macdrucéro farocOti
rditiacoayiju Tja. Yoari rditfayiju iti. Namicajua
busa tres fiaroca itocd busuyiju mucana. 34 Itocd
tujarocati buto awasdyiju Jesus 1 ocana:

—Eloi, Eloi, ¢lama sabactani? yiyiju Jesus. “Dios
yu Jacw, ¢no yija yure wagoati mu?” yireoni fayiju
iti1ocana.

35 Coriarad ito fia codera 1 awasdja tuocOri, ado
bajiro yiyijara ina:

—Tuoya mua. Diore goti Isiri masu Elias wame
cutigure jigu yira I, yiyijara ina.

36 Tto yija sigé ito fagé Umaquedi wayiju Jesus
tujua. Ito yicOri ide udi @mirisena uyé ide jiare
weoyiju. Ito yicOri ire itoju fiutubojayiju yucuguna,
Jesus yarise tuju I mimitoni. Idibisiju Jesus. Ito yija
Jesure ado bajiro yiyiju I:

—Yuya maji. Diore goti Tsiri masu Elias mure 1
rujioja tiana gua, ylyiju i Jesure.

37Tto 1 yija bero oca séoro awasdyiju Jesus. Ito
awasicOri usi jedicoayiju 1 Tja. 381 usi jedirocati
Dios ya wi saya webutiro, wi gudareco yobiado
lUimac#juana Nigd ruji wadicdri jacaju figd ruji eja-
coayiju. 39 Co dujamocd masacd surara uju Jesus
riojo fagé 1 usi jedija ticori, ado bajiro yiyiju 1:

—Dios Macuguti fiabojafii 8ni, ylyiju surara uju.

40 SBju busa ti flayijard romia cuni, Jesus 1 godaja.
Ina wato fayijard Maria Magdalena, Maria Santi-
ago mesa jaco, ito yicori Salomé wame cutigo cuni.
SOju busa ti fayijard Tna. 41 Galilea wame cutiri
cutoju Jesus I fia ucuroca ire ejabuagoana fayijara
ina. G3jerd romia Jerusalénju Jesure suya ejagoana
1 godaja ti fayijard Ina cuni.

Jesure tna yujere gaye
(Mt27.57-61; Lc 23.50-56; Jn 19.38-42)

42Jto yija judio masa moasusari rumu raiocoayiju.
Iti rumu Aayiju tujacdra ramu riojua Ina queno yuri

rumu. 43 Ito yiroca ejayiju José Arimatea gagu. I
José Nayiju Nasard rdca Hagéa. Diore tuorénurare 1
miojuroti remu bocati fayiju 1 cuni. Ito yija oca
séoro sdja wacdri Pilatore Jesus ya rujure seniyiju
1. 44 1to 1 yija tuocOri, “Agu, ¢no yija yoari mejeti
usi jediati 1?” yi tuoiayiju Pilato. Ito bajiri surara
wjure jiyiju Pilato: “¢Riti bajiati?” yirocu. 45 “Riti
Na”, surara gju 1 yija taocOri, ]esﬁs ya rujure ami
rotiyiju I Josére. 46 Ito bajiro I yija tuocdri, Jesus
ya rujure glimarocu saya coro waja yiyiju ]ose Ito
yicOri Jesus ya rujure rujioge wayiju ija. Ire rujio
tTocOriire glimayiju José. Ito yicOri géta totiju masari
cumaju Jesus ya rujure yujeyiju José. Ito yicOri gita
jaijaja jaina tubiayiju masari cuma sojere. 47 Maria
Magdalena, Maria José jaco cani tiyijara Jesure Ina
yujeraju.

16

Jesus1tudi catire gaye
(Mt 28.1-10; Lc 24.1-12; Jn 20.1-10)

1 Tujacdra rumu raiocliro faroca Maria Mag-
dalena, Maria Santiago jaco ito yicOri Salomé
wame cutigo cuni Ina wdiard sutirise queno suati
quenarise waja gameyijard Ina Jesus ya rujure tur-
ona. 2 Tujacara ramu busuri jiju wayijara ina Jesus
ya masari cumaju. Umacafii joejeariju ejayijara ina.
31to yicOri inamasiti busiyijara:

—]Jesus ya masiri cuma gatagd tubiado, ¢Nimu
manire amigo Isigé yiguijida? yi busi wayijara ina.

41to ejacdri Ina tija gataga jajoca ina biabojaraga
mafiiju Ija. Iti flaraju meje Rayiju itiga Jja. > Gatagd
manija ticOri, sdjayijard Ina. Ito sdja wacOri Ina

ti flucaja riojocaduja sigh mamu yutabuju botiro
safiacOri rujiyiju. Ire ticori ucayijard Inaromia. 6Tna
ucaja ticOri, ado bajiro Inare gotiyiju I:

—UYcabesa mua. Jesus Nazaret gagu mua dmagd
yucut@oju ina jajurs mami. I godaja bero tudi cati-
coami. Ito bajiri mami ado. Tiya mua ado ire ina
cligoraju, yiyijuiinare. 7Wasa. Iricariasotigoanare
gotitéiia. Pedrore cuni gotiba, yiyiju 1. Ado bajiro
mua gotija quena: “Jesus mua riojuaju Galileaju
ejagu yigulji. Itoju Ire tird yirdji mua. I gotiado
bajiroti itoju Ire ti bujara yiraji mua”, yi gotiba mua
inare, y1y1]a 1

8 Ito 1 yija twocdri, rudi budi wayijara romia.
Queno budi yire mejeti, nurao budi wayijara ina,
ucard. Ito bajija ticOri, guird gijerdre goti bato
yibisijara ina.

Maria Magdalenare Jesus T goaiore gaye
(Jn20.11-18)

9 Semana gaye fiasuori rumu busuri jiju mucana
tudi caticOri Maria Magdalenare cajero goaioyiju
Jesus. Jua mojeno rémua budigoro fayiju iso.
10 Jesus 1 tudi catija ticOri, 1 rdca riasotigoanare
gotigo wayijo iso, ina oti bojori bujabe yiroco. 111na
tu ejacOri ado bajiro yiyijo iso: “Mucana catiami
Jesus. Ire tibu yu”, yibojayijo iso inare. Iso gotija
tuobojarati, “Riti gotiamo”, yi tuorénubisijara ina.

Jaard Trdca riasotigoanare Jesus T goaiore gaye
(Lc 24.13-35)
12 Tto yija bero weseca Tna wa ucuroca 1 réca
riasotigoana jaardre goaloyiju Jesus. Gajero bajigu
NacOri, Tnare goaloyiju Jesus. Ito bajiri cajero ire

ti masibisijard ina maji. 13 Yoa busari, “Iti fiami
Jesus”, yi ti masicori, tudi wayijard ina gdjerd Jesus
ricariasotigoanare gotird wara. Ina gotibojarocati
Inare tuorénubisijara Ina cuni.

Ado bajiro yw oca masare riasoba mua, yi Jests T
rotire gaye
(Mt 28.16-20; Lc 24.36-49; Jn 20.19-23)

14Tto yija bero co rumu 1 rdca riasotigoana once
Nard ina ba rujiroca Inare goaiayiju Jesus: “;No yija
gdjerd yure tigoanare tuobeati mua? Mua ya uSiju
tuo dmobea mua”, yi tudiyiju Jesus inare.

15 —Wasa, masa jeyarore Dios oca goti ucuba.
“Ire tworénurdre masogé yiguiji Dios”, yire gaye
riaso ucuba mua. 16 No Diore tuor&nucori, idé
gu ecoruti godabiquiji. Catitiflagé yiguiji. Ito
bajibojarocati no yure tuorénubicuama 1 fiefiaro
yirise waja fiaro ya ire. Ito bajiri jeame &juroju ire
cOagt yiguiji Dios, yiyiju Jesus. 17 Yure tuorénurdre
ti masird yirdji mea. Ado bajiro yird yirdji ina.
Yure tuoranucOri yu masirisena suoriti rémaare
bucdara yirdji ina. Ina masibiti oca fiabojareti busira
yirdji ina. 18 Afiare Ina fiiabojaja, ito yicori ide ju-
nirisere ina idibojaja cuni Inare junibetoja. Diore
busic0Ori cOrdre &mo moa jeorad yirdji. Ito ina yirocati
tujard yirdji masa, yiyiju Jesus Inare.

Macdrucaroju Jesus i muja ware gaye
(Lc24.50-53)
191ti 1 busija bero macdarucéroju mani Hju Jesure
dmi muja wayiju Dios. Ito bajiri Dios 1 riojo-
cadujaju rujiyiju Jesus. 20Ito 1 mujaja bero masa
Najedirore Dios oca goti ucurd wayijard ina Jja.

Ito bajiro ina goti ucuja ticOri, Jesumasiti inare
ejabuayiju 1. Masa Inare queno tuorénujaro yirocs,
I raca riasotigoanare ejabuayiju Jesus. Ito bajiri
I ejabuarisena tiyamani masare Ioyijard Ina cuni.
ItocOti fa.

